
Нуриддин ИСМОИЛОВ, 
Олий Мажлис Қонунчилик палатаси 
Спикери:

— Депутатларимиз 7 июндан 17 июнга 
қадар ўз сайлов округларида сайловчилар 
билан учрашувлар ўтказдилар. Бу галги 
учрашувлар янгича кўринишда ташкил 
этилди.

 Учрашувлар давомида депутатлар 
томонидан янги таҳрирдаги 
Конституциянинг моҳияти ва аҳамияти 
кенг жамоатчиликка, айниқса, ёшларга 
тушунтирилди. Халқ вакиллари ижтимоий 
соҳа объектларига ташриф буюришди. 
Тадбиркорлик субъектлари, ёшлар ва 
хотин-қизлар вакиллари билан мулоқот 
қилдилар.

 Шу билан бирга, маҳаллий 
Кенгашлардаги партия гуруҳларига амалий 
ёрдам кўрсатилди, улар фаолиятини 
самарали ташкил этишга кўмаклашилди, 
ушбу жараёнларга маҳаллий Кенгашлар 
депутатлари ҳам партиявийлигидан келиб 
чиқиб жалб этилди.

 Албатта, депутатларнинг сайлов 
округлардаги ишлари якунлари 
фракциялар мажлисларида муҳокама 
қилиниши ва аниқланган камчиликларни 
тегишли вазирлик ҳамда идоралар билан 
ҳамкорликда ҳал этиш чоралари кўрилиши 
мақсадга мувофиқ.

ЎЗБЕКИСТОН ХАЛҚ ДЕМОКРАТИК ПАРТИЯСИДАН 
ПРЕЗИДЕНТЛИККА НОМЗОД УЛУҒБЕК ИНОЯТОВГА ОВОЗ БЕРИНГ!

солиқ, божхона, 
суд тизимларига 
эътибор қаратилди

ОЛИЙ МАЖЛИС ҚОНУНЧИЛИК ПАЛАТАСИНИНГ 
НАВБАТДАГИ ЯЛПИ МАЖЛИСИ ЯНГИЧА 
КЎРИНИШДА ТАШКИЛ ЭТИЛДИ. ДЕПУТАТЛАР ЎЗ 
САЙЛОВ ОКРУГЛАРИДА САЙЛОВЧИЛАР БИЛАН 
УЧРАШУВЛАР ЎТКАЗАЁТГАНЛИГИ САБАБЛИ 
УЛАРНИНГ БИР ҚИСМИ МАЖЛИСДА МАСОФАДАН 
ҚАТНАШДИ.
БИРИНЧИ “СОЛИҚНИ ҲИСОБЛАБ 

ЧИҚАРИШ ТАРТИБИНИНГ АЙРИМ ҚОИДАЛАРИ 
ТАКОМИЛЛАШТИРИЛИШИ МУНОСАБАТИ БИЛАН 
ЎЗБЕКИСТОН РЕСПУБЛИКАСИНИНГ СОЛИҚ 
КОДЕКСИГА ЎЗГАРТИШ ВА ҚЎШИМЧАЛАР 
КИРИТИШ ТЎҒРИСИДА”ГИ ҚОНУН ЛОЙИҲАСИ 
КЎРИЛДИ.

БАРҚАРОР ТАРАҚҚИЁТ ВА 
ИЖТИМОИЙ ФАРОВОНЛИК
Фуқароларни ижтимоий қўллаб-қувват-

лашга йўналтирилган бозор иқтисодиёти-
ни ривожлантириш жамиятда барча учун 
тенг имкониятларни таъминлашнинг муҳим 
омилларидан бири. Чунки фаол бозор му-
носабатларига ўтиш шароитида аҳолининг 
эҳтиёжманд қатлами ҳуқуқ ва манфаатла-
ри ҳисобга олиниши иқтисодиётнинг уму-
мий барқарорлигини кафолатлайди.
Номзод дастурининг 5-йўналиши 

“Ижтимоий йўналтирилган бозор иқ-
тисодиёти — барқарор тараққиёт ва 
ижтимоий фаровонлик асоси”, деб 
номлангани бежиз эмас.
Ижтимоий йўналтирилган бозор иқтисо-

диёти тарафдори бўлган Ўзбекистон Халқ 
демократик партиясидан Президентликка 
номзод ҳам иқтисодий ривожланишнинг 
ижтимоийликка йўналтирилган моделини 
барқарор тараққиёт ва халқ фаровонлиги-
нинг асоси, деб билади. Зеро, партиянинг 
дастурий мақсад ва вазифалари негизида 
айнан шу тамойил мужассамдир.
Биз жамият ва давлатнинг асосий мақ-

сади қаторида тенгсизлик ва камба-
ғалликни бартараф этиш, ушбу ҳолат-
ларнинг олдини олиш ҳамда бу борада 
кечиктириб бўлмас чора-тадбирлар ишлаб 
чиқишни кўрамиз.

Бу борада олиб борилган тадқиқот-
лар натижаси ҳамда олинган хулосаларга 
кўра, ижтимоий йўналтирилган бозор иқ-
тисодиёти шундай тизимки, у бир томон-
дан, эркин бозорнинг ўзини ўзи тартибга 
солиш тамойилларига асосланса, иккин-
чи томондан, хусусий тадбиркорлик ва 
нодавлат секторнинг ижтимоий барқа-
рорликка хизмат қилишини таъминлайди. 
Бозор иқтисодиётининг бу шаклида ялпи 
ички маҳсулот ва миллий даромадни қайта 
тақсимлашда давлат муҳим роль ўйнайди.
Дунё давлатлари тажрибасига назар 

солсак, ижтимоий йўналтирилган бозор 
иқтисодиётини юритишда етакчилардан 
саналган Скандинавия давлатлари, Ни-
дерландия, Германия каби мамлакатларда 
ижтимоий тенгликка асосланган муноса-
батларга иқтисодий самарадорликка эри-
шишнинг муҳим омили сифатида қаралади.

ДАВЛАТНИНГ ИЖТИМОИЙ 
МАСЪУЛИЯТИ
Мавжуд анъанавий иқтисодий муноса-

батларда бизнеснинг ижтимоий масъулияти 
белгиланиб, аҳолининг ижтимоий ҳимояси 
билан амалга оширилади. 2020 йилдаги 
глобал пандемия, унинг ортидан геосиё-
сий майдондаги зиддиятлар туфайли пай-
до бўлган инқироз шароитида жуда кўплаб 
давлатлар учун соғлиқни сақлаш тизимини 
қўллаб-қувватлаш ҳамда аҳолини ижти-
моий ҳимоя қилиш энг устувор йўналиш-
ларга айланди. Бу ўз-ўзидан инсон омили 
билан боғлиқ ҳолатлар инобатга олинган 
ҳолда эркин бозор иқтисодиётига хос жа-
раёнларни қайсидир даражада жиловлаб, 
тенгсизликни, камбағаллик хавфини юмша-
тиш масаласини кун тартибига олиб чиқди.
Бу борада халқаро ташкилотларнинг 

баъзи маълумотларига эътибор қаратиш 
кифоя. Жумладан, Халқаро меҳнат ташки-
лотининг “2020–2022 йилларда дунё-
да ижтимоий ҳимоя. Ижтимоий ҳимоя 
бурилиш нуқтасида — ёрқин келажак 
сари” деб номланган ҳисоботида келти-
рилишича, Ер юзидаги инсонларнинг 47 
фоизи ижтимоий ҳимоянинг камида бит-
та туридан фойдаланади, 53 фоизи (4,1 
миллиард киши) эса ўзларининг миллий 
ижтимоий ҳимоя тизимларида даромад 
кафолатига эга эмаслиги қайд этилган. 
Бугун дунё давлатлари ижтимоий сиё-

сатда бурилиш палласида эканига ишора 
қилинган ушбу ҳисоботда ижтимоий ҳимоя 
соҳасида жиддий минтақавий тафовутлар 
борлиги айтилади. Аҳамиятлиси, Европа 
ва Марказий Осиё давлатларида фуқаро-
лар ижтимоий ҳимоя билан энг кўп қамраб 
олинган бўлиб, унинг камида битта тури-
дан аҳолининг 84 фоизи фойдаланмоқда.
Ўзбекистон Халқ демократик партияси-

дан Президентликка номзод Улуғбек Иноя-

товнинг Сайловолди дастурида илгари 
сурилаётган ташаббуслардан бири “Иқти-
содий сиёсатнинг ижтимоий самара-
дорлиги — муҳим” эканлигидадир.
Номзод дастурида бозор иқтисодиёти-

нинг самарали амал қилиши учун етарли 
иқтисодий-ҳуқуқий шарт-шароитлар 
яратиш, рақобатни ҳимоя қилиш бароба-
рида инфляция ва ишсизликни камайти-
риш давлатнинг муҳим вазифаси бўли-
ши кераклиги илгари сурилмоқда.
Дастурда иқтисодий сиёсатнинг ижти-

моий самарадорлигини таъминлаш учун 
11 банддан иборат устувор вазифа-
лар келтирилган. Хусусан, номзод иқтисо-
диётда давлатнинг фаол роли ва иштиро-
ки сақлаб қолиниши кераклигига эътибор 
беради. Чунки жамиятимизда бозор муно-
сабатларини тартибга солиш ва ижтимоий 
тенгликни таъминлаш жараёни давлат иш-
тирокисиз бўлмаслиги кундай равшан.
Мамлакатимизда хусусийлаштиришнинг 

ҳуқуқий асосларини ва давлат мулкининг 
қийматини аниқлаш механизмларини янада 
такомиллаштириш, миллий иқтисодиётнинг 
барқарор ўсиши учун маҳаллий инвесторлар-
га ҳам хорижий инвесторларга берилганидан 

кам бўлмаган имтиёзларни белгилаш ва-
зифалари эса бугунги кунда иқтисодий исло-
ҳотларда кузатилаётган айрим бўшлиқларни 
бартараф этишни кўзда тутади.

ИЖТИМОИЙ ТЕНГЛИК ҒОЯСИ
Номзод дастуридаги ташаббусларнинг 

замирида ижтимоий тенглик ғояси 
ётади. Дейлик, қимматбаҳо мол-мулк учун 
солиқ жорий этиш, бунда миқдори қонун 
билан белгилангандан юқори уй-жой, ав-
тотранспорт ёки бошқа мол-мулк мулкдор-
ларидан ушбу солиқнинг ундирилишини 
назарда тутиш масаласи моҳияти ва аҳа-
миятига кўра бугунги кунда долзарбдир. 
Агар солиқлар ижтимоий ҳимоя мақсад-
ларига хизмат қилишини назарда тутсак, 
қимматбаҳо мол-мулк учун солиқ тўлаш 
ҳам инсонийлик, ҳам анъанавий қарашла-
римизга, қадриятларимизга мос ҳамда му-
вофиқлигини англаймиз. Мазкур тажриба 
бугунги кунда дунёнинг қатор давлатлари-
да самарали натижаларни кўрсатмоқда.
Ҳозирда ҳаётимизни Интернет ва ижти-

моий тармоқларсиз тасаввур қила олмай-
миз. Ахборот олиш ва ахборот етказиш, 
мулоқот қилиш билан боғлиқ эҳтиёжла-
римизни айнан улар билан боғлаймиз. Шу 
билан бирга, бугун Интернет ва ижтимоий 
тармоқлар тижорий фаолият ҳамда рекла-
ма майдонига ҳам айланиб бормоқда. Қў-
лимиздаги митти қурилма орқали глобал 
тармоққа улансак, гўёки онлайн дўконлару 
онлайн хизмат кўрсатиш турлари кун эмас, 
соат сайин кўпайиб бораётгандек туюлади. 
Интернет ва ижтимоий тармоқлар орқали 
тижорий фаолият билан, реклама билан 
шуғулланиб, ўртача ойлик номинал иш 
ҳақидан юқори фойда кўраётганлардан 
барча соҳа ишчи-ходимлари қаторида да-
ромад солиғини ундириш масаласида аниқ 
механизмлар жорий этиш ҳам муҳимдир.

КУЧЛИ ИЖТИМОИЙ СИЁСАТ 
УЧУН КУЧЛИ БЮДЖЕТ
Дастурда мамлакатнинг иқтисодий қуд-

рати, энг аввало, кафолатланган бюджетга 
бевосита боғлиқлигини инобатга олиб, ун-
дириладиган барча тўловларни (жарима, 
давлат божи, йиғим, бошқа мажбурий ун-
дирувлар) Давлат бюджетига йўналтириш 
тартибини жорий этиш таклиф этилмоқда.
Ўз навбатида, табиий савол туғилиши 

мумкин, яъни номзоднинг Сайловолди дас-
турида илгари сурилаётган ушбу ғоя жа-
мият ва давлатга қанчалар муҳим?
Маълумки, мамлакатда ижтимоий ма-

салаларни самарали ҳал қилиш бутун 
дунёда асосан Давлат бюджети даро-
мадлари билан боғлиқ. Шунинг учун 
мамлакатимизда бюджет тушумларини 
ошириш масаласи долзарб аҳамиятга эга 

» Ижтимоий 
йўналтирилган 
бозор иқтисодиёти 
тарафдори бўлган 
Ўзбекистон Халқ 
демократик 
партиясидан 
Президентликка 
номзод ҳам иқтисодий 
ривожланишнинг 
ижтимоийликка 
йўналтирилган 
моделини барқарор 
тараққиёт ва халқ 
фаровонлигининг 
асоси, деб билади. 
Зеро, партиянинг 
дастурий мақсад ва 
вазифалари негизида 
айнан шу тамойил 
мужассамдир.

ҲУҚУҚЛАР ВА 
ИМКОНИЯТЛАР 
ТЕНГЛИГИГА ЭРИШИШ 
ҲАР БИР ЖАМИЯТНИНГ 
АСОСИЙ МАҚСАДИДИР. 
МАЗКУР ИЖТИМОИЙ 
МЕЗОН ТАРИХИЙ 
АНЪАНАЛАР, ОДАТЛАР 
ВА ҚАДРИЯТЛАР 
ЗАМИРИДА ВУЖУДГА 
КЕЛГАН ТАМОЙИЛЛАР 
МАЖМУАСИГА 
АСОСЛАНГАН ҲОЛДА 
ФУҚАРОЛАРНИ 
ИЖТИМОИЙ ҲИМОЯ 
ҚИЛИШ, ҚОНУНДА 
БЕЛГИЛАНГАН ТАРТИБДА 
ҲУҚУҚЛАРНИ АМАЛГА 
ОШИРИШ ВА ШУ ЙЎЛ 
ОРҚАЛИ ЖАМИЯТДА ЎЗ 
ЎРНИГА ЭГА БЎЛГАНЛИК 
ҲИССИНИ ЯНАДА 
ОРТТИРАДИ. 
УШБУ МЕЗОНЛАР 
УСТУВОР БЎЛГАН 
ҲАР ҚАНДАЙ ДАВЛАТ 
ВА ЖАМИЯТ ҲАММА 
ДАВРДА ҲАМ БАРҚАРОР 
РИВОЖЛАНГАН. 
ЎЗБЕКИСТОН ХАЛҚ 
ДЕМОКРАТИК 
ПАРТИЯС ИДАН 
ПРЕЗИДЕНТЛИККА 
НОМЗОД УЛУҒБЕК 
ИНОЯТОВНИНГ 
ДАСТУРИДАГИ АСОСИЙ 
ҒОЯ ВА ТАШАББУСЛАР 
МАНА ШУ ТАМОЙИЛГА 
АСОСЛАНГАНИ БИЛАН 
АҲАМИЯТЛИДИР.

бўлмоқда. Ҳозирда жарима, давлат божи, 
йиғим, бошқа мажбурий ундирувларнинг 
маълум қисми Давлат бюджетига эмас, тур-
ли вазирлик ва идораларнинг жамғармала-
ри ҳисобига тушмоқда. Бу ҳолат ўз-ўзидан 
бюджет даромадлари янада ошиб бориши-
га салбий таъсир кўрсатиши мумкин.
Президентликка номзод ўз Сайловолди 

дастури орқали айни вақтда бюджетдан 
ташқари жамғармалардаги маблағларнинг 
қанчалик ижтимоий самарали ишлати-
лаётгани устидан доимий парламент 
назоратини ўрнатиш имконияти ҳам 
етарли эмас, деб ҳисоблайди.
Шу сабабли, номзод дастуридаги ун-

дириладиган барча тўловларни (жарима, 
давлат божи, йиғим, бошқа мажбурий ун-
дирувлар) Давлат бюджетига йўналтириш 
тартибини жорий этиш таклифи жуда му-
ҳимдир.
Халқаро тажрибалар шуни кўрсатмоқда-

ки, аҳолининг эҳтиёжманд қисми муаммо-
лари ечими, асосан, улар бандлигини таъ-
минлаш орқали амалга оширилади.

БАНДЛИК ВА 
ИЖТИМОИЙ ҲИМОЯ
Барча давлатларда ишсизлик ва уни 

бартараф этиш масаласи ўта долзарб ҳи-
собланади. Ишсизлик даражасини камай-
тириш ва фуқаролар бандлигини таъмин-
лаш камбағалликни қисқартириш, аҳоли 
фаровонлигини, турмуш сифатини ва тў-
лов қобилиятини оширишнинг бош омили 
ҳисобланади.
Шу боис, барча давлат ва жамиятлар-

да ишсизликдан ҳимоя қилиш тизимининг 
қандай йўлга қўйилгани, аҳоли бандли-
гини таъминлашга қаратилган ислоҳот-
ларнинг қай даражада тизимли ва изчил 
амалга оширилаётгани фуқароларни қи-
зиқтирадиган энг муҳим масалалардан 
бири ҳисобланади.
Маълумки, Халқ демократик партия-

сининг асосий ғояларидан бири аҳолини 
ижтимоий ҳимоя қилишдир. Ишсизлар ҳам 
ижтимоий ҳимояга муҳтож қатлам ҳисобла-
нади. Шу сабабли, номзодимиз дастурида 
бу масалага алоҳида эътибор қаратилган.
Аҳоли бандлигини таъминлаш ва касбий 

тайёргарлигини оширишга замин ярата-
диган ҳуқуқий асосларни мустаҳкамлаш 
муҳимдир. Масалан, янгиланган Конститу-
циямизнинг 43-моддасида давлат фуқаро-
ларнинг касбий тайёргарлигини ва қайта 
тайёрланишини ташкил этиши ҳамда рағ-
батлантириши белгилаб қўйилган.
Шунингдек, янги таҳрирдаги Меҳнат 

кодекси ва “Аҳоли бандлиги тўғрисида”ги 
қонунда ҳам меҳнат муносабатлари, хо-
димларнинг ҳуқуқлари ва уларнинг кафо-
латлари батафсил тартибга солинган.
Мана шу ҳуқуқий асосларга таянган 

ҳолда, номзод дастурида меҳнатга лаё-
қатли аҳолининг шахсий ташаббуслари 
ва уддабуронлигини рағбатлантириш, 
фуқароларни ишсизликдан ҳимоя қилиш, 
касбий тайёргарлиги ва қайта тай ёрла-
нишини ташкил этиш, якка тартибдаги 
тадбиркорлар ва юридик шахслар шуғул-
ланиши мумкин бўлган соҳаларни ҳамда 
ўзини ўзи банд қилган, деб ҳисобланади-
ган фаолият турлари рўйхатини кенгайти-
риш таклифлари илгари сурилмоқда.
Бу масалалар Халқ демократик партия-

сининг доимий электорати манфаатларини 
ҳимоя қилишда, уларнинг ижтимоий-иқ-
тисодий фаоллигини қўллаб-қувватлаш-
да долзарб ижтимоий аҳамият касб этади. 
Хусусан, якка тартибдаги тадбиркорлар 
ва юридик шахслар шуғулланиши мумкин 
бўлган соҳаларни ҳамда ўзини ўзи банд 
қилган, деб ҳисобланадиган фаолият тур-
лари рўйхатининг кенгайтирилиши тад-
биркорлик субъектлари учун қўшимча 
имкониятлар эшигини очади, фуқаролар 
бандлигини таъминлаш ҳамда янгидан-ян-
ги тадбиркорлик субъектлари фаолиятини 
ташкил этиш учун шароит яратади. Бир 
сўз билан айтганда, мазкур ташаббуслар 
тадбиркорликни қўллаб-қувватлаш ва фу-
қаролар ташаббусларини рағбатлантириш 
орқали уларнинг бандлигини таъминлаш-
га, ўзини намоён этиши ва ривожланиши 
учун шароит яратишга хизмат қилади. 
Бундан ташқари, номзоднинг дастурида 

юқори қўшилган қийматга эга ва иннова-
цион илғор технологияларга асосланган 
ишлаб чиқариш тармоқларини жадал ри-
вожлантириш мақсадида самарали молия-
вий ва солиқ имтиёзларини қўллаш бўйи-
ча таклифлар ҳам илгари сурилмоқда.

ДАВЛАТ – АСОСИЙ 
ТАРТИБГА СОЛУВЧИ
Янги таҳрирдаги Ўзбекистон Респуб-

ликаси Конституциясининг 65-моддасига 
кўра, фуқаролар фаровонлигини ошириш-
га қаратилган Ўзбекистон иқтисодиётининг 
негизини хилма-хил шакллардаги мулк 
ташкил этади. Давлат бозор муносабат-
ларини ривожлантириш ва ҳалол рақобат 
учун шарт-шароитлар яратади, истеъмол-
чиларнинг ҳуқуқлари устуворлигини ҳи-
собга олган ҳолда иқтисодий фаолият, 
тадбиркорлик ва меҳнат қилиш эркинлиги-
ни кафолатлайди.
Номзод ўзининг Сайловолди дастури-

даги давлатнинг асосий тартибга со-
лувчилик ролини кучайтириш ғояси 
конституциявий қоидалар асосида ишлаб 
чиқилганини эътироф этиш лозим. 
Бозор муносабатларига асосланган 

иқтисодиётда давлатнинг асосий тар-

тибга солувчанлик роли бугунги кун-
да муҳим. Бироқ, эркин бозор муносабат-
лари тарафдорлари инвестиция муҳитини 
яхшилаш, иқтисодий фаолиятга эркинлик 
бериш, валюта ва нарх сиёсатини яна-
да эркинлаштириш, хусусийлаштириш ва 
иқтисодиётда давлатнинг ролини қисқар-
тириш афзалликларини назарий-амалий 
жиҳатдан асослашга киришади. Худдики, 
давлатнинг бозор муносабатларига ара-
лашуви айрим ҳолларда қонундан оғиш, 
монополия ва коррупцияга йўл очиш каби 
иллатларни юзага келтиришини иддао қи-
лади.
Халқ демократик партияси эса бундан 

фарқли равишда иқтисодиётни либерал-
лаштириш ва эркин бозор муносабатлари 
ҳар доим ҳам жамиятни ижтимоий ривож-
лантириш мақсадларига эришиш кафо-
латини бермайди, деб ҳисоблайди. Чун-
ки эркин бозор қонунлари кези келганда 
инсонпарварлик тамойилларидан четга 
чиқиб, ижтимоий тафовутлар ҳамда тенг-
сизликнинг чуқур илдиз отишига сабаб бў-
лиши мумкин. Бу эса, ижтимоий барқарор-
лик сари интилган жамият учун хос эмас.  
Қолаверса, самарали бошқарувга эга дав-
латнинг асосий тартибга солувчанлик 
роли бозор муносабатларини рағбат-
лантириб, ижтимоий-иқтисодий сама-
ра келтиради.
Номзод дастурида давлатнинг иқти-

содиётни тартибга солувчанлик ролини 
кучайтириш учун бир қатор изчил та-

шаббуслар ўрин олган. Ҳудудларнинг 
барқарор ривожланиши учун давлат да-
ромадларини тенг ва адолатли тақ-
симлаш, умумхалқ аҳамиятига эга иқти-
содиёт тармоқларининг бошқарувида 
давлат иштирокини мустаҳкамлаш, 
давлат улуши бўлган йирик ишлаб чиқа-
риш корхоналари кузатув кенгашлари 
таркибига жамоатчилик вакилларини 
киритиш орқали улар ишидаги шаффоф-
ликни  ошириш каби муҳим таклифлар шу-
лар жумласидандир.
Айниқса, номзоднинг Сайловолди дас-

турида белгиланганидек, озиқ-овқат маҳ-
сулотлари ва кундалик эҳтиёждаги бошқа 
товарларни ишлаб чиқариш соҳасида дав-
лат томонидан тартибга солиш чораларини 
қонуний жиҳатдан мустаҳкамлашни 
даврнинг ўзи тақозо қилмоқда.
Ички бозорни ўзимизда ишлаб чиқарил-

ган юқори қўшилган қийматга эга товар-
лар билан тўлдириш барқарор иқтисодий 
ривожланишнинг асосий омилларидан 
бири эканини назарда тутган ҳолда, ном-
зод ишни қуйидан бошлашни таклиф 
этади. Яъни, маҳаллий ҳокимликлар дара-
жасида ҳаёт учун муҳим ва хавфсиз озиқ-
овқат маҳсулотлари ҳамда кундалик зарур 
товарларни ишлаб чиқариш бўйича ўрта 

муддатли ҳудудий дастурларни шакл-
лантириш лозимлиги, мазкур дастурлар 
ҳудудларда иш ўринлари ташкил этишга 
доир давлат буюртмалари ҳамда ўрта мах-
сус, олий маълумотли мутахассисларни 
тайёрлаш дастурларига мувофиқ бўлиши 
кераклиги қайд этилади.
Бундан ташқари, саноат соҳаси билан 

бир қаторда қишлоқ хўжалиги маҳсулотла-
ри етиштиришнинг самарадорлигини оши-
риш, бу борада ер ва сув ресурсларидан 
оқилона ва самарали фойдаланиш масала-
ларига алоҳида эътибор қаратиш лозимли-
ги назарда тутилади.
Сир эмаски, бугун ҳар бир давлат учун 

озиқ-овқат хавфсизлиги ҳаёт-мамот ма-
саласига айланди. Бундан ташқари, ер 
юзида рўй бераётган глобал иқлим ўзга-
ришлари, шиддат билан қамрови ортиб 
бораётган қурғоқчилик, табиий офатлар 
оқибатида қишлоқ хўжалик экинлари 
ҳамда унинг ҳосилдорлигига путур ет-
моқда. БМТнинг Озиқ-овқат ва қишлоқ 
хўжалиги масалалари бўйича ташкилоти 
(FАО) маълумотларига кўра, бугунги кун-
да 20 дан зиёд давлат ўз халқини озиқ-
овқат маҳсулотлари билан таъминлай 
олмайди. Яъни, дунёнинг 815 миллионга 
яқин аҳолиси очликда кун кечирмоқда.
Иқтисодиётимизнинг асосий таянчи 

бўлган қишлоқ хўжалиги соҳаси орқа-
ли иқтисодиётимизга зарур бўлган хом  
ашёлар етиштириш, уларнинг импорти ва 
экспортини таъминлаш муҳим. Маълумот-

ларга кўра, 2022 йил якуни бўйича ялпи 
ички маҳсулотнинг 25,1 фоиз қисми айнан 
қишлоқ хўжалиги ҳиссасига тўғри келган. 
Ушбу ҳолатни ҳисобга олсак, номзод Сай-
ловолди дастурида мазкур тармоқ истиқ-
болига кенгроқ тўхталиб ўтгани бежиз 
эмаслигини кўрамиз.
Таъкидланганидек, қишлоқ хўжалиги 

соҳасида юқори натижа берувчи хўжа-
лик юритиш шаклларини жорий қилиш, 
шу асосда озиқ-овқат маҳсулотларини 
ишлаб чиқаришнинг барқарор ва самара-
ли тизимини яратиш, соҳага доир илмий-
амалий тадқиқотлар ҳамда технологиялар 
учун сармоя киритиш салмоғини ошириш, 
ишлаб чиқарувчилар ҳамда қайта ишлаш 
корхоналари ўртасида кооперацияни ри-
вожлантириш ички бозорда тақчиллик ва 
нарх-наво ўсиб кетишининг олдини олиш 
имконини беради.
Ўз навбатида, номзоднинг Сайловол-

ди дастурида назарда тутилган чора-тад-
бирлар қишлоқ хўжалиги маҳсулотлари 
етиштириш ва қайта ишлаш тармоқларида 
муқим, юқори ҳақ тўланадиган иш ўринла-
рини яратишда, юртимиз аҳолисининг сал-
моқли қисми яшайдиган қишлоқ жойларда 
ишсизлик муаммосини бартараф этишда 
қўл келади.

ЖАМОАТЧИЛИК 
НАЗОРАТИ — ИЖТИМОИЙ 
САМАРАДОРЛИК 
КАФОЛАТИ
Номзоднинг Сайловолди дас-

турида белгиланган асоссиз 
харажатларга йўл қўймай-
диган, “Давлат бюджети 
— халқ маблағи” тамойили 
асосида унинг сарф-хара-
жатлари устидан жамоат-
чилик назоратини кучайти-
риш лозимлиги ҳақида илгари 
сурган ғояси ҳам муҳим аҳа-
миятга эга.
Дастурда иқтисодиётда тар-

кибий ислоҳотларни амалга 
ошириш ва янги технология-
ларни татбиқ этиш масалалари 
бўйича барча жабҳада ижти-
моий мулоқот ва жамоатчилик 
назорати механизмини жорий 
қилиш, аҳолининг барқарор, 
юқори ҳақ тўланадиган иш 
ўринларида бандлигини оши-
риш, меҳнат муҳофазаси, ишлаб 
чиқаришнинг экологик тозали-
гини таъминлаш билан уйғун-
ликда олиб бориш зарурлиги 
аниқ ва равшан келтирилади.
Ўзбекистон Республикаси 

Президенти сайловида Халқ демократик 
партиясидан номзод Улуғбек Иноятовнинг 
Сайловолди дастурида миллий иқтисодиё-
тимиз ривожининг ҳозирги босқичида аҳо-
ли ўртасида камбағалликни қисқартириш 
ва мамлакатимизни ўртача даромади юқо-
ри бўлган давлатлар қаторига киритиш, 
ялпи ички маҳсулотнинг ўсиш суръатини 
ошириш кабилар ҳам долзарб вазифа си-
фатида белгиланган. 
Бу муҳим мақсадни иқтисодий ислоҳот-

ларда фуқароларнинг, жумладан, ёшлар, 
аёллар ва ногиронлиги бор шахсларнинг 
иштирок этиш имкониятларини кенгайти-
риш орқали ижтимоий йўналтирилган бо-
зор иқтисодиёти шароитида рўёбга чиқа-
риш мумкинлиги илгари сурилмоқда.
Мамлакатимиз тақдири ва келажаги-

миз учун муҳим саналган сиёсий жараён 
— Президент сайловига бир ойдан кам 
фурсат қолди. Сайлов кампанияси авж 
нуқтада давом этаётган айни чоғда Халқ 
демократик партияси ўз номзоди дасту-
рини кенг тарғиб этиш, тушунтириш бў-
йича фаол иш олиб бормоқда.
Барча сайловчиларни Ўзбекистон Рес-

публикаси Президенти сайловида Халқ 
демократик партиясидан номзод Улуғбек 
Иноятов дастурини қўллаб-қувватлашга 
чақирамиз!

Тўлқин ТЎРАХОНОВ,
ЎзХДП Марказий Кенгаши

раиси ўринбосари.



АНДИЖОН ВИЛОЯТИ
Ўзбекистон Халқ демократик партиясидан 

Президентликка номзод Улуғбек Иноятов-
нинг сайловчилар билан учрашувлари фаол 
давом этмоқда. Номзод учрашувларнинг янги 
ҳафтасини Андижон вилоятидан бошла-
ди. Андижон шаҳрида ўтган учрашувда пар-
тия электорати, ижтимоий соҳа вакиллари, 
ёшлар ва маҳаллий Кенгашлар депутатлари 
иштирок этди.
Учрашувни Ўзбекистон Халқ демократик 

партияси Андижон вилоят кенгаши раиси 
Баҳром Қурбонов олиб борди. Номзоднинг 
ишончли вакили сайловчиларни номзоднинг 
таржимаи ҳоли билан яқиндан таништирди.
Шундан сўнг номзод ўз Сайловолди да-

стуридаги асосий йўналишлар, таклиф ва 
ташаб буслар ҳақида атрофлича маълумот 
берди. Андижон вилоятида бўлиб ўтган уч-
рашувда номзод асосий эътиборни ижтимоий 
сиёсат масаласига қаратди.
Таъкидланганидек, дастурда “Кучли 

ижтимоий сиёсат – ижтимоий давлатчи-
лик пойдевори, барқарор жамият ва фа-
ровон турмуш асоси” шиори остида аҳоли 
манфаатларини таъминлашга хизмат қила-
диган бир қатор муҳим ташаббуслар илгари 
сурилмоқда.
Шунингдек, дастурда оилалар, болалар, 

аёллар, қарияларни ҳар томонлама қўл-
лаб-қувватлаш ва уларга ғамхўрлик қилиш 
билан боғлиқ масалалар ҳам назарда тутил-
ган.
Бундан ташқари, дастурда одамларнинг 

ҳаёт сифатини яхшилашнинг муҳим омили 
сифатида уй-жой ва сифатли коммунал 
хизматларига алоҳида эътибор қаратил-
моқда. Шунингдек, “Кўп квартирали уй-
лар ва бошқа кўчмас мулк объектлари-
ни улуш қўшган ҳолда қуришда иштирок 
этиш тўғрисида”ги қонунни қабул қилиш 
ҳам муҳим аҳамиятга эгалиги таъкидланди.
Самимий мулоқот тарзида ўтган учра-

шувда сайловчилар ўзларини қизиқтирган 
масалалар юзасидан саволлар билан Пре-

зидентликка номзодга мурожаат қил-
дилар. Сайловчилар дастур, ундаги 
таклиф ва ташаббуслар ҳақида ўз 
фикр-мулоҳазаларини билдир-
дилар.

Учрашувда сўзга 
чиққан фаоллар Халқ 
демократик партия-
сидан Ўзбекистон 
Президентли-
гига номзод 
да с т ури -
ни қўл-

лаб-қувватлашга, сайловда ўз фуқаролик 
позициясини намоён этган ҳолда фаол ишти-
рок этишга даъват қилишди.

ФАРҒОНА ВИЛОЯТИ
Ўзбекистон Халқ демократик партияси-

дан Президентликка номзод Улуғбек Иноя-
товнинг водий бўйлаб сайловчилар билан 
учрашувлари давом этмоқда. Номзоднинг бу 
галги сайловчилар билан учрашуви Фарғо-
на вилоятининг бой тарихга эга сўлим Қўқон 
шаҳрида бўлиб ўтди.
Учрашувни Ўзбекистон Халқ демократик 

партияси Фарғона вилоят кенгаши раиси 
Зокиржон Зоҳидов олиб борди. Олий Маж-
лис Қонунчилик палатаси депутати Дилбар 
 Мамаджонова эса номзоднинг ишончли ва-
кили сифатида сайловчиларни номзоднинг 
таржимаи ҳоли билан яқиндан таништирди.
Шундан сўнг номзод Сайловолди дасту-

ридаги асосий йўналишлардан ўрин олган 
ғоя ва ташаббуслар ҳақида атрофлича 
маълумот берди. Дастур, аввало, қуй-
идан юқорига қараб шаклланган 
таклифлар асосида шаклланти-
рилганига алоҳида тўхталиб 
ўтилди.

Дастурнинг биринчи 
йўналиши “Кучли ижти-
моий сиёсат – ижти-
моий давлатчи-
лик пойдевори, 
б а р қ а р о р 
жамият ва 
ф а р о -
в о н 

турмуш асоси” деб номланган бўлиб, давлат 
аҳоли манфаатларини тўлақонли таъминлаш 
мақсадида кучли ижтимоий сиёсат юри-
тиши лозим, деб ҳисобланмоқда.
Бу йўналишдан бир қатор муҳим таклифлар 

ўрин олган. Масалан, барча фуқаролар учун 
адолатли давлат пенсия таъминоти тизими-
ни жорий қилиш, шу жумладан, эр ёки хо-
тини вафот этганда ҳамда вафот этган шахс 
кўпроқ пенсия олган тақдирда, ушбу пенсия-
ни унинг ҳаёт бўлган турмуш ўртоғига ўт-
казиб бериш (пенсияни алмаштириш) 
тартибини жорий этиш қилиш таклиф 
этилмоқда.

Аввало, пенсия ва ижтимоий 
нафақалар инсоннинг ҳаётий 
эҳтиёжларини тўлақонли 
қондиришга етарли бўли-
ши муҳимлиги айтилди.

Қолеверса, эр ёки 
хотини вафот этган 
тақдирда вафот 
этган шахс 
к ў п р о қ 
п е н с и я 
олган 

бўлса, ушбу пенсияни унинг ҳаёт бўлган тур-
муш ўртоғига ўтказиб бериш яъни, пенсияни 
алмаштириш тартибининг жорий қилиниши 
ҳам ижтимоий ҳимоя, ҳам инсонийлик нуқтаи 
назаридан тўғри бўлиши таъкидланди.
Дастурнинг кафолатли ва сифатли тиб-

бий ёрдам – инсон саломатлиги гарови, деб 
номланган йўналишида “Дори-дармонлар 
ва тиббий воситалар нархларини давлат 
томонидан тартибга солиш тўғрисида”ги 
қонунни қабул қилиш таклифи билдирил-
моқда.
Дори-дармон ва тиббий воситалар нархи-

нинг давлат томонидан тартибга солиниши 
муҳим ижтимоий аҳамиятга эга бўлиши қайд 
этилди.
Шунингдек, дастурда таълим йўналиши 

бўйича кўплаб таклифлар мужассамланган. 
Хусусан, таълим ташкилотларида алоҳи-
да таълимга эҳтиёжи бор болалар учун 
инклюзив таълим ва тарбия тизимини жо-
рий қилиш масаласига эътибор қаратилган.
Бу ташаббуснинг алоҳида таълим эҳтиёж-

ларига эга бўлган болаларни давлат ва жа-
мият ҳаётидаги фаоллигини ошириш билан 
бирга юрт тақдирига дахлдорлик ҳиссини 
кучайтиришга хизмат қилиши таъкидланди.
Учрашувда таълим олиш учун тенг имко-

ниятлар яратилиши билан бирга, инклюзив 
таълим бериш билан шуғулланаётган ўқи-
тувчиларга ҳам имтиёзлар бериш масаласига 
ҳам урғу берилди.
Чунки, бу йўналишда фаолият юритаётган 

педагоглар ўта маҳоратли, бағрикенг, ҳаёт-
нинг пасту баландини кўрган фидойи бўлга-
ни сабабли уларни янада қўллаб-қувватлаш 
муҳимлиги қайд этилди.
Шунингдек, мактаблар ўқув дастур-

ларида чет тиллари ва IT бўйича ўқув 
соатларини кескин кўпайтириш назарда 
тутилмоқда.
Қайси соҳани олмайлик, етук мутахас-

сис бўлиб етишиш учун тил ва замонавий 
инновацион технологияларни билиш талаб 
этилмоқда. Демак, чет тиллари ва IT ни ўрга-
ниш бугун давр талабига айланганига гувоҳ 
бўляпмиз. Ёшларимиз келажакда ўзи танла-
ган соҳада етук мутахассис бўлиб, жамият 
ривожига ҳисса қўшиши учун улар бугундан 
чет тиллар ва IT ни мукаммал ўрганиб бо-
риши керак. Дастурда бунга чора сифатида 
мактабларда чет тиллари ва IT бўйича дарс 
соатларини кескин ошириш таклифи илгари 
сурилмоқда. 
Қизғин ва самимий ўтган учрашувда сай-

ловчилар Президентликка номзодга ўзлари-
ни қизиқтирган масалалар юзасидан савол-
лар билан мурожаат қилишди. Дастур, ундаги 
таклиф ва ташаббуслар ҳақида сайловчилар 
ўз фикр-мулоҳазаларини билдирдилар.

Сўзга чиққан фаоллар Халқ демокра-
тик партиясидан Ўзбекистон Прези-
дентлигига номзод дастурини қўл-
лаб-қувватлашга, сайловда фаол 
фуқаролик позициясини намоён 
этган ҳолда иштирок этишга 
чақиришди.

Ўзбекистон Халқ 
демократик 
партияси
Ахборот 
хизмати.

» Самимий 
мулоқот тарзида 
ўтган учрашувда 
сайловчилар 
ўзларини қизиқтирган 
масалалар юзасидан 
саволлар билан 
Президентликка 
номзодга мурожаат 
қилдилар. 
Сайловчилар дастур, 
ундаги таклиф 
ва ташаббуслар 
ҳақида ўз 
фикр-мулоҳазаларини 
билдирдилар.

PARLAMENT FAOLIYATI

Олий Мажлис Қонунчилик 
палатасининг навбатдаги ялпи 
мажлиси янгича кўринишда ташкил 
этилди. Депутатлар ўз сайлов 
округларида сайловчилар билан 
учрашувлар ўтказаётганлиги сабабли 
уларнинг бир қисми мажлисда 
масофадан қатнашди.
Биринчи “Солиқни ҳисоблаб 

чиқариш тартибининг айрим 
қоидалари такомиллаштирилиши 
муносабати билан Ўзбекистон 
Республикасининг Солиқ кодексига 
ўзгартиш ва қўшимчалар киритиш 
тўғрисида”ги қонун лойиҳаси 
кўрилди.
Қонун лойиҳаси билан республиканинг 11 

та вилоятидаги 47 та “шароити оғир” бўлган 
туманлар учун вақтинчалик солиқ имтиёзла-
рини бериш таклиф этилмоқда.
Шу билан бирга, фойдаланилмаётган объ-

ектлар эгаларига нисбатан мол-мулк ва ер 
солиғининг оширилган ставкалари қўллани-
лишини бекор қилиш, давлат органларига, 
муассаса ва ташкилотларига доимий фойда-
ланиш ҳуқуқи билан ажратилган, улар то-
монидан бошқа ташкилотларга ижарага бе-
рилган ерларни солиққа тортиш тартибини 
такомиллаштириш масалалари ҳам назарда 
тутилмоқда.
Ерлардан кадастр ҳужжатлари мавжуд 

бўлмаган ёхуд ер участкасига бўлган ҳуқуқни 
тасдиқловчи ҳужжатларда кўрсатилганидан 
каттароқ ҳажмда фойдаланилганда уй-жой 
эгалари учун уч карра оширилган ставкада 
ер солиғини ҳисоблаш тартиби қўлланишини 
тўхтатиб туриш, шунингдек, электротехника 
тармоқ корхоналарининг ихтисослаштирил-
ган марказларини қўллаб-қувватлаш орқали 
инновацион технологиялар жорий этилиши-
ни рағбатлантириш кўзда тутилмоқда.
Давом этган баҳс-мунозаралардан кей-

ин депутатлар лойиҳанинг бугунги кунда 
долзарблигини таъкидлашди ва концептуал 
жиҳатдан қўллаб-қувватлашди.
Мажлисда “Ўзбекистон Республикасининг 

Божхона кодексига қўшимча киритиш тўғри-
сида”ги қонун лойиҳаси биринчи ўқишда 
кўриб чиқилди.
Мазкур қонун лойиҳасининг қабул қили-

ниши жисмоний тарбия ва спорт соҳасида 
таълим хизматлари кўрсатиш фаолиятини 
ривожлантиришга, иқтидорли спортчиларни 
саралаш, уларни тайёрлашда давлат ва но-
давлат таълим муассасалари ўртасида соғлом 
рақобат муҳитини, шунингдек, спорт-таълим 
муассасалари учун шарт-шароитлар ярати-
лишига хизмат қилади.
Мажлисда қонун лойиҳаси қизғин муҳокама 

қилинди, ундаги айрим нормалар бўйича бир 
қатор саволлар ўртага ташланди. Мутасадди-
лар депутатлар томонидан берилган барча са-
волларга тушунтиришлар берди. Қизғин муҳо-
камалардан сўнг, қонун лойиҳаси биринчи 
ўқишда концептуал жиҳатдан қабул қилинди.
Палата Спикери мазкур қонун лойиҳасини 

иккинчи ўқишга тайёрлаш жараёнида ортиқ-
ча савол ва мавҳумликлар келтириб чиқара-
диган жиҳатларни бартараф этишни маъсул 
қўмитага таклиф қилди.

СУД ВА ЯНГИ ИНСТИТУТ
Мажлисда суд қарорларининг қонунийли-

ги, асослилиги ва адолатлилигини текшириш 
тартибини такомиллаштиришга қаратилган 
қонун лойиҳалари кўриб чиқилди.

 Суд қарорларини қайта кўришда вилоят 
судларининг ҳамда уларга тенглаштирил-
ган судларнинг имкониятларидан самарали 
фойдаланиш, фуқароларнинг шикоят қилиш 
ҳуқуқидан фойдаланиш имкониятларини 
янада кенгайтириш мақсадида Ўзбекистон 
Республикасининг Фуқаролик процессуал, 
Маъмурий жавобгарлик тўғрисидаги, Иқти-
содий процессуал, Маъмурий суд ишларини 
юритиш тўғрисидаги кодексларга ўзгарти-
риш ва қўшимчалар киритилмоқда.
Хусусан, суднинг қарори, ажрими устидан 

шикоят бериш масаласида янги институт – 
суд ишларини тафтиш тартибида кўриб 
чиқиш амалиёти жорий этилмоқда.
Яъни, қонун лойиҳалари билан туманлара-

ро, туман, шаҳар судлари томонидан бирин-
чи инстанцияда кўрилган ишларни вилоят ва 
унга тенглаштирилган судларда апелляция 
ёки кассация тартибида қайта кўриб чиқиш 
ваколати бериляпти.

 Бу тартиб амалга ошиши билан одил 
судловга эришишнинг имкониятлари янада 

кенгайиб, аҳолининг судма-суд овора бўлиб 
юришига барҳам берилади. Бунда биринчи 
инстанция судининг қарор ёки ажримидан но-
рози тарафлар вилоят судига апелляция ёки 
кассация тартибида шикоят қилиб, уларнинг 
ҳам натижасидан қониқмаса, ушбу иш мазкур 
судларда тафтиш тартибида кўриб чиқилади.
Суд қароридан яна норози бўлинган тақ-

дирда вилоят ва унга тенглаштирилган суд-
лар томонидан тафтиш тартибида кўриб 
чиқилган ишлар Олий суднинг судлов ҳайъ-
атларида қайта кўриб чиқилади.
Энди юқори инстанция судларига яна-

да катта масъулият юкланиб, ишни янгидан 
кўриш учун қуйи судларга юбориш тарти-
бининг бекор қилинаётгани ҳам суд ҳужжа-
тидан норози шахснинг юқори инстанцияга 
ишончини мустаҳкамлайди.
Қонун лойиҳалари депутатлар томонидан 

анча илиқ кутиб олинди ва бир овоздан қа-
бул қилинди.

ПРОКУРОР СУДДА 
ҚАТНАШАДИ
Мажлисда “Маъмурий судларда ерга 

оид ҳуқуқий муносабатлар билан боғлиқ 
ишларни кўриш тартиби такомиллашти-
рилиши муносабати билан Ўзбекистон 
Республикасининг Маъмурий суд ишла-
рини юритиш тўғрисидаги кодексининг 
46-моддасига қўшимча киритиш ҳақи-
да”ги қонун лойиҳаси ҳам кўриб чиқилди.
Қайд этилганидек, маъмурий суд ишлари-

ни юритиш тўғрисидаги кодекснинг 46-мод-
дасида прокурор барча ишлар бўйича суд 
мажлисида иштирок этишга ҳақлилиги бел-
гиланган.
Бироқ, маъмурий судларда маъмурий ор-

ганнинг ер билан боғлиқ қарорлари, ҳара-
катлари (ҳаракатсизлиги) устидан берилган 
шикоятларни кўриб чиқишда прокурорнинг 
иштироки мажбурий этиб белгиланмаган, 
судлар томонидан эса бундай тоифадаги 
ишларни кўриб чиқиш ҳақида прокурор ха-
бардор қилинмайди.
Бу жиҳат мазкур ишларда прокурор ишти-

рокини таъминлашга имконият бермайди. Шу 
боис ерга оид ҳуқуқий муносабатлар билан 

боғлиқ ишларнинг кўрилишида прокурорлар-
нинг мажбурий иштирокини қонунчиликда 
белгилаш назарда тутилмоқда.
Мажлисда қонун лойиҳаси қизғин муҳока-

ма қилинди, ҳужжат юзасидан турли саволлар 
ўртага ташланди. Мутасаддилар депутатлар 
томонидан кўтарилган саволларга атрофлича 
жавоблар қайтарди. Қизғин баҳс-мунозара-
лардан сўнг қонун лойиҳаси қабул қилинди.

ДАВЛАТ БАЙРОҒИДАН 
ФОЙДАЛАНИШ ЭРКИН БЎЛАДИ
Давлат байроғи мамлакатимизда ҳукм 

сураётган тинчлик, миллатлараро тотувлик 
рамзи сифатида қалбимизга ифтихор бағиш-
лайди.
Шу боис Давлат байроғидан фойдаланиш 

билан боғлиқ муносабатларни янада содда-
лаштириш, ундан қонунга қатъий риоя қил-
ган ҳолда фойдаланиш имкониятларини кен-
гайтириш мақсадида бир гуруҳ депутатлар 
томонидан “Ўзбекистон Республикаси-
нинг Давлат байроғи тўғрисида”ги Ўзбе-
кистон Республикаси Қонунига ўзгарти-
риш ва қўшимчалар киритиш ҳақида”ги 
қонун лойиҳаси ишлаб чиқилган.
Қонун ижодкорлари таъкидлашича, аҳо-

лидан таклифлар олиш, улар асосида қо-
нун лойиҳасини такомиллаштириш мақ-
садида 2023 йилнинг 1-16 июнь кунлари 
жамоатчилик муҳокамасига қўйилди. Ўтган 
вақт мобайнида 1,5 мингдан ортиқ муноса-
бат ва таклифлар келиб тушди. Уларнинг 673 
таси Қонунчилик палатасининг parliament.
gov.uz сайтига, 530 таси regulation.gov.uz 
порталига, 154 таси fan@parliament.gov.uz 
электрон почтасига келиб тушган ҳамда 150 
нафар ёшлар етакчилари томонидан жамоа-
вий таклиф юборилган.
Қонун лойиҳаси билан Давлат байроғидан 

спорт мусобақаларида, оммавий жисмоний 
тарбия тадбирларида, маданий ва ўзга ом-
мавий тадбирларда, оилавий байрамларда, 
хотиравий саналарни байрам қилишда ҳамда 
бошқа ҳолларда ҳам байроғимизга нисбатан 
зарур ҳурматни таъминлаган ҳолда фойдала-
нилишга рухсат бериш кўзда тутилмоқда.
Давлат рамзига зарур ҳурмат билан муо-

мала қилган ҳолда ундан ва унинг тасвири 
туширилган белгилардан жамоат жойлари ва 
биноларда, яшаш ёки иш жойларида ҳамда 
уларга туташ бўлган ҳудудларда, транспорт 
воситаларининг салонида фойдаланиш мум-
кинлигини белгиланмоқда.

 Шунингдек, давлат органларининг рамз-
ларида ва уларнинг расмий веб-сайтлари-
да Давлат байроғининг тасвири туширилган 
белгилардан фойдаланишга ҳуқуқий асос ўр-
натиш ҳамда Давлат байроғи тасвирини уст-
ки кийимга безатиш мақсадида акс эттириш 
имкониятини яратиш назарда тутилмоқда.

 Давлат байроғи ва унинг тасвири ту-
ширилган белгилардан қуйидаги ҳолларда 
— Ўзбекистон Республикаси вакили бўлган 
жисмоний ва юридик шахслар томонидан 
расмий халқаро тадбирларда фойдаланишда, 
ҳарбий ёки бошқа давлат хизматида бўл-
ган шахслар томонидан кийим-кечак ва 
фарқловчи нишонларда қўллашда ҳамда 
халқаро спорт мусобақалари ҳамда Ўзбеки-
стон чемпионатлари учун спорт кийимлари-
ни тайёрлашда фойдаланишга рухсат бериш 
белгиланмоқда.

 Шу билан бирга, Давлат байроғига нисба-
тан ҳурматсизлик билан муносабатда бўли-
нишига йўл қўйилмайдиган ҳоллар аниқ бел-
гилаб берилмоқда.
Йиғилиш охирида ёшлар сиёсати ва спорт 

вазири А.Икрамовга “Аҳолининг кенг қат-
ламлари, шу жумладан, жисмоний имкони-
яти чекланган ҳамда ногиронлиги бўлган 
шахс лар ўртасида спорт ва жисмоний тарбия 
бўйича оммавий тадбирларни ташкил этиш 
борасида амалга оширилаётган чора-тадбир-
лар тўғрисида”ги масала юзасидан, соғлиқни 
сақлаш вазири А. Иноятовга “Мамлакатимиз-
да тиббий хизматлар кўрсатиш соҳасида ин-
теграциялашган ахборот тизимлари ва дав-
лат тиббий суғуртаси механизмларини жорий 
этиш ҳолати тўғрисида”ги масаласи юзаси-
дан Қонунчилик палатасининг парла-
мент сўровини юбориш ҳақида қарорлар 
қабул қилинди.

Аҳмад ҚУРБОНОВ,
“Ўзбекистон овози” мухбири.

ŠÈÇЂÈÍ ÉÈЂÈËÈØ
солиқ, божхона, суд тизимларига эътибор қаратилди

Ўзбекистон Халқ демократик партияси фаолларидан ибо-
рат волонтёрлик гуруҳлари партиядан Президентликка ном-
зод дастурини кенг тарғиб қилиш бўйича тарғибот-ташвиқот 
ишларини фаол олиб бормоқда.

Хусусан, республикамизнинг барча ҳудудларида мах-
сус шохобчалар ташкил этилган бўлиб, номзод дастуридаги 
муҳим таклиф ва ташаббуслар мазмун-моҳияти сайловчилар-
га тушунтирилиб, тарғибот воситалари тарқатилмоқда.

Шу билан бирга, юртдошларимизни сайловда фаол бўлиш-
га ва Халқ демократик партиясидан номзодни қўллаб-қувват-
лашга чақирмоқда.

SAYLOV

БИЛАСИЗМИ?
ДОНОРЛАР ҚАНДАЙ ҲУҚУҚ, 
ИМТИЁЗ ВА КАФОЛАТЛАРГА ЭГА?  
 Қонунчиликка кўра:
– қон ва унинг таркибий қисмларини мунтазам ра-

вишда ҳамда бепул топширувчи донор “Ўзбекистон Рес-
публикаси фахрий донори” кўкрак нишони билан тақ-
дирланади ва БҲМнинг 5 баравари (1 млн 650 минг сўм) 
миқдорида бир йўла бериладиган пул мукофоти олади;

– мазкур кўкрак нишони билан тақдирланган шахс-
лар тиббиёт муассасаларида овқатланиш тўловидан 
озод қилинади;

– қон топширадиган куни, шунингдек, тиббий кўрик-
дан ўтадиган куни донор ана шу кунлар учун ўртача иш 
ҳақи сақланган ҳолда ишдан озод қилинади;

– ўрта махсус, касб-ҳунар таълим муассасалари 
ўқувчилари, олий ўқув юртлари талабалари, таълим 
олувчиларнинг бошқа тоифалари қон топширадиган 
куни, шунингдек, тиббий кўрикдан ўтадиган куни 
машғулотлардан, ҳарбий хизматчилар эса нарядлар-
ни бажаришдан, хизматни ўташнинг вахта ва бошқа 
шаклларидан озод қилинади;

– донорга ҳар сафар қон топширган куннинг бево-
сита эртасига дам олиш учун ўртача иш ҳақи сақлан-
ган ҳолда қўшимча 1 кун берилади. Донор хоҳишига 
кўра мазкур дам олиш куни ҳар йилги меҳнат таъти-
лига қўшиб берилиши мумкин;

– донорлик учун пул мукофотлари, шунингдек, тиб-
биёт муассасаларининг ходимлари томонидан қон олган-
лик учун олинадиган суммалар солиқ тўловчининг жами 
даромади таркибига киритилмайди;

– донор ходимларга кўрикдан ўтиш, қон топшириш 
ва қон топширилган ҳар бир кундан кейин берилади-
ган дам олиш кунлари учун тўлов, ишланмаган вақт 
учун ҳақ тўлаш жумласига киради;

– соғлиғи сақланиши тиббиёт ходимлари томонидан 
кафолатланади ҳамда соғлиғига етказилган зарарнинг 
ўрни қопланади.

t.me/huquqiyaxborot

Андижон вилоятида янги 
“Завроқ” микроГЭСининг очилиш 
маросимига бағишланган 
тантанали тадбир бўлиб 
ўтди. Унда Андижон вилояти 
ҳокими Шуҳрат Абдураҳмонов, 
“Ўзбекгидроэнерго” акциядорлик 
жамияти бошқаруви раиси 
Абдуғани Сангинов ва бошқалар 
янги истиқболли лойиҳаларнинг 
ишга туширилиши мамлакатимиз 
гидроэнергетика салоҳиятининг 
янада ошишига ҳамда тоза ва 
арзон “яшил” электр энергия 
манбасини ишлаб чиқаришга 
хизмат қилишини таъкидлашди.  
Айтиш лозимки, янги истиқболли лойи-

ҳаларнинг ишга туширилиши натижасида 
мамлакатимиз гидроэнергетика салоҳияти 
янада ортади ҳамда тоза ва арзон “яшил” 
электр энергия манбасини ишлаб чиқариш 
кескин оширилади. Шу мақсадда, “Ўзбек-
гидроэнерго” АЖ томонидан республика 
бўйлаб жами 250 та умумий қуввати 125 
МВт, ўртача йиллик ишлаб чиқариши 675 
миллион киловатт соат бўлган микроГЭС 
лойиҳаларининг манзилли рўйхати шакл-
лантирилган. 
Яқинда ушбу рўйхати шакллантирилган 

Андижон туманининг “Завроқ” маҳалласи 
каналининг биринчи пикетида қуввати 
200 кВт, йиллик ишлаб чиқариш қуввати 
1,2 миллион киловатт соат бўлган “Зав-
роқ” микроГЭС ишга туширилди. Лойиҳа 
Андижон туманининг 300 та хонадонини 
ёки 1200 нафар аҳолисини экологик тоза 
электр энергия манбаи билан таъминлаш 
имконини беради.

– Бу лойиҳанинг умумий қиймати 3,4 
миллиард сўмни, хусусан, асбоб-ускуна-
лар 1,9 миллиард сўмни, қурилиш-монтаж 
ишлари 1,5 миллиард сўмни, шундан 220 
миллион сўм қувватни тармоққа узатиш 
харажатларини ташкил этди, – дейди “Ўз-
бекгидроэнерго” акциядорлик жамияти 
бошқаруви раиси Абдуғани Сангинов. – 
Шунингдек, Андижон вилояти Олтинкўл 
тумани Улуғнор каналининг саксон бешин-
чи пикетида янги чархпалак типидаги мик-
роГЭС ҳам янги қувватда ишга туширилди. 
Унинг қуввати 50 кВт, йиллик ишлаб чи-
қариш қуввати 360 минг киловатт соатни 
ташкил этган мазкур микроГЭС 150 та хо-

надонни узлуксиз электр энергияси билан 
таъминлаш имкониятига эга. Лойиҳалашти-
риш, қурилиш ҳамда ускуналарни ўрнатиш 
ишлари нисбатан қисқа вақт оралиғида, 
яъни 2 ойда амалга оширилди. Аҳамиятли 
жиҳати, мазкур лойиҳанинг ҳужжатлари 
“Ўзбекгидроэнерго” АЖ таркибидаги “Гид-
ропроект” АЖ томонидан 10 кун муддатда 
ишлаб чиқилган бўлса, лойиҳа агрегатлари 
“Сувсаноатмаш” АЖ ишлаб чиқариш неги-
зида, саноат кооперацияси асосида хитой-
лик ҳамкорлар билан биргаликда қисқа 1 
ойлик фурсатда ишлаб чиқарилиб, лойиҳа 
майдонига етказиб берилди.  
Шуни алоҳида қайд этиш лозимки, 

биргина Андижон вилоятида аниқланган 
дастлабки рўйхатга кўра, умумий қуввати 
19 МВт, жами 52 та микроГЭСларни қуриш 
режалаштирилган. Шундан жорий йилда 
умумий қуввати 2 130 кВтли 7 та қайта 
тикланувчи энергия манбалари, хусусан, 
сув босимида ишловчи 3 та микроГЭС, 2 та 
сув юзида сузиб турувчи кинетик гидроаг-
регат ҳамда 2 та чархпалак туридаги лойи-
ҳанинг ишга туширилиши кўзда тутилган.  
Мазкур лойиҳаларни амалга ошириш 

ҳисобига ҳудуд узлуксиз электр энергияси 
таъминотига эга бўлиш билан бир қаторда, 
доимий асосда 40 тага яқин янги иш ўрин-
лари яратилади. Қурилиш-монтаж ишлари 

тендер савдолари орқали аниқланган ма-
ҳаллий пудрат ташкилоти томонидан 45 
кунда амалга оширилди.  
Бундан ташқари, 2023-2024 йилларда 

Андижон вилоятида қуввати 6,9 МВт, ўр-
тача йиллик энергия ишлаб чиқариши қув-
вати 33 миллион кВт соатга тенг “Жанубий 
Фарғона каналида ЖФК-3 ГЭС қурилиши” 
лойиҳаси амалга оширилиши белгиланган. 
Ушбу лойиҳани ишга тушириш орқали, 
келгусида Андижон вилояти Булоқбоши 
туманидаги 14 минг хонадонни экологик 
тоза энергия манбаи билан таъминлаш 
имкони яратилади.  
Шунингдек, ҳудудларда “Ўзбекгидроэ-

нерго” АЖ ва Ҳиндистоннинг “МАКЛEК” 
компанияси ўртасида сув юзасида сузиб 
турувчи кинетик турбинали инновацион 
гидроагрегатларни Ўзбекистонда “Made in 
Uzbekistan” бренди остида ишлаб чиқариш 
ҳамда амалиётга кенг татбиқ этиш мўл-
жалланган. Мазкур инновацион гидроаг-
регатлар ҳам 2023 йилнинг июль ойида 
республикада биринчи бўлиб айнан Анди-
жон вилоятининг Хонобод шаҳри Шаҳри-
хонсойда жорий этилиб, жами қуввати 800 
кВт бўлган 2 та агрегат ўрнатилади.

Тоштемир ХУДОЙҚУЛОВ,
“Ўзбекистон овози” мухбири. 

Ўзбекистон Республикасининг Сайлов 
кодексида сайловни умумий, тенг, тўғри-
дан-тўғри сайлов ҳуқуқи асосида яширин 
овоз бериш орқали ҳамда очиқ ва ошко-
ра ўтказиш сайлов ўтказишнинг асосий 
принциплари сифатида мустаҳкаманган.
Ўзбекистонда сайлов ва шунга ўхшаш 

сиёсий тадбирларни ўтказиш жараёни-
да адолатни таъминланишнинг зарурий 
шартларидан бири – очиқлик ва ошкора-
ликка алоҳида урғу берилади.
Буни юртимизга келиб сиёсий тадбир-

ларни бевосита кузатган жуда кўплаб 
халқаро кузатувчилар ҳам эътироф этган. 
Яқиндагина бўлиб ўтган умумхалқ рефе-
рендуми жараёнида ҳам халқаро куза-
тувчилар шаффофлик таъминлангани, 
халқнинг сиёсий онги етуклиги ҳақидаги 
фикрларини оммавий ахборот воситалари 
орқали билдириб борди. Референдумга 
тайёргарлик кўриш ва уни ўтказиш жа-
раёнларини жами 383 нафар халқаро 
кузатувчи бевосита кузатиб борди.
Жумладан, 14 нуфузли халқаро таш-

килотдан, хусусан, ЕХҲТнинг Демократик 
институтлар ва инсон ҳуқуқлари бўйича 
бюроси, Бутунжаҳон сайлов органлари 
ассоциацияси, ШҲТ, МДҲ ва МДҲ Парла-
ментлараро ассамблеяси, Туркий тилли 
давлатлар ташкилоти, Туркий кенгаш 
Парламент ассамблеяси ҳамда Ислом ҳам-
корлик ташкилоти ва бошқа халқаро ту-
зилмалардан 184 нафар, 45 давлатдан 199 
нафар халқаро кузатувчи ушбу жараёнда 
иштирок этди.
Мамлакатимизда фаолият юритаётган 

сиёсий партиялар, фуқароларнинг ўзини 

ўзи бошқариш органларидан эса Ўзбе-
кистон тарихида биринчи марта жами 43 
мингдан зиёд вакил референдумни бево-
сита кузатиш имкониятига эга бўлди.
Ўзбекистонда жорий йил июль ойида 

бўлиб ўтадиган Президент сайловига 
халқаро кузатувчиларнинг қизиқиши 
янада кучли бўлиши табиий ҳол. Чунки 
бундай сайлов нафақат мамлакатимиз, 
балки минтақа, жаҳон миқёсида ўзига хос 
аҳамиятга эга.
Маълумки, сиёсий тадбирларда куза-

тувчилар узоқ ва қисқа муддатга келади. 
Узоқ муддатга келадиган кузатувчилар 
сайловга тайёргарлик жараёнини ҳам бе-
восита кузатиб боради. Сайлов куни ҳам 
ўз кузатишларини амалга ошириб, шундан 
кейингина ўз хулосаларини тақдим этади.
Улар қандай муддатга келган бўлма-

син, Сайлов кодексининг “Кузатувчилар-
нинг, сиёсий партиялар ваколатли вакил-
ларининг, оммавий ахборот воситалари 
вакилларининг ҳуқуқ ва мажбуриятлари” 
бобида назарда тутилган меъёрларга 
амал қилиши шарт.

Демак, кодексга кўра, сиёсий партия-
лардан, фуқароларнинг ўзини ўзи бошқа-
риш органларидан, бошқа давлатлар ва 
халқаро ташкилотлардан кузатувчилар ўз 
фаолиятини тегишли комиссиялар томо-
нидан берилган мандатлар асосида амалга 
оширади.
Манфаатдор ташкилотлар ўз кузатув-

чилари тўғрисида сайлов комиссияларига 
сайловдан камида ўн кун олдин ариза 
бериш йўли билан маълум қилади.

Манфаатдор ташкилотдан ариза олинга-

нидан кейин беш кун ичида сайлов комис-
сияси кузатувчи учун мандат беради. Бош-
қа давлатлардан, халқаро ташкилотлардан 
кузатувчиларга мандатлар Марказий сай-
лов комиссияси томонидан берилади.

Кузатувчилар сайлов комиссияларининг 
мажлисларида ҳозир бўлиш, номзодлар 
кўрсатишга бағишланган йиғилишларда, 
номзодларнинг сайловчилар билан учра-
шувларида иштирок этиш, сайлов участ-
касида ҳозир бўлиш, тайёргарлик ишла-
рининг боришини, яширин овоз бериш 
кабиналарининг ёки хоналарининг жой-
лаштирилишини ва сайлов қутиларининг 
муҳрланишини, фуқароларнинг рўйхатга 
олинишини, сайлов бюллетенларининг 
уларга берилишини кузатиш, овозлар 
санаб чиқилаётганда ва сайлов комиссия-
сининг баённомаси тузилаётганда ҳозир 
бўлиш, сайлов натижалари тўғрисидаги 
ҳужжатларнинг тегишли сайлов комис-
сияси томонидан тасдиқланган кўчирма 
нусхаларини сўраш ва олиш, агар тегишли 
сайлов участкасида ушбу кодекснинг та-
лаблари бузилишига йўл қўйилган, деб ҳи-
соблаш учун асослар бўлса, ўз кузатувлари 
тўғрисида тегишли сайлов комиссиясига 
маълум қилиш каби ҳуқуқларга эга. 
Кузатувчиларга сайловчи сайлов бюл-

летенига ўз белгисини қўяётган пайтда 
яширин овоз бериш кабинасида ёки хона-
сида бўлиш, фуқароларга таъсир ўтказиш, 
бирон бир ташвиқот материалини ёки ада-
биётини тарқатиш, сайловчилардан улар 
қандай овоз берганлигини суриштириш 
ёки сайловчиларга сайлов бюллетенига 
белги қўйишда бирон бир тарзда ёрдам 
кўрсатиш, сайлов комиссиясининг фао-
лиятига, шу жумладан, сайлов қутиларини 
муҳрлашга, уларни очишга, овозларни 
санаб чиқишга аралашиш тақиқланади.
Кузатувчилар ҳарбий қисмларда, 

қамоқда сақлаш ва озодликдан маҳрум 
этиш жойларида тузилган сайлов участ-
каларига бориши ҳақида камида уч кун 
олдин участка сайлов комиссиясини ха-
бардор қилиши керак.
Хулоса қилиб айтганда, 9 июль куни 

юртимизда бўлиб ўтадиган сайлов очиқ, 
ошкора ва шаффофлик асосида ўтади.

Зарина ИСРОИЛОВА,
Жаҳон иқтисодиёти ва дипломатия 

университети
“Халқаро ҳуқуқ ва давлат ҳуқуқи 
фанлари” кафедраси доценти, 

юридик фанлари бўйича фалсафа 
доктори (PhD).

ÊÓÇÀÒÓÂ×ÈËÀÐ 
ÈØÒÈÐÎÊÈÍÈ ÒÀÚÌÈÍËÀØ –
САЙЛОВ ЖАРАЁНЛАРИ ШАФФОФЛИГИНИНГ МУҲИМ ШАРТИ

у 300 та хонадонни ёки 1200 нафар аҳолини электр энергия 
билан таъминлайди

ßíãè ìèêðîÃÝÑ èøãà òóøäè
Бу ҳақда Ахборот ва оммавий коммуникациялар 

агентлигида Қишлоқ хўжалиги вазири ўринбосари ва 
тизим ташкилотлари раҳбарлари иштирокида ўтказилган 
матбуот анжуманида маълум қилинди. Шунингдек, тад-
бирда 2023 йил 10 июндаги “Маъмурий ислоҳотлар дои-
расида қишлоқ хўжалиги ва озиқ-овқат саҳасида давлат 
бошқарувини самарали ташкил қилиш чора-тадбирлари 
тўғрисида”ги фармонда белгиланган устувор вазифалар 
ҳақида ҳам маълумот берилди.  
Фармонда вазирлик ва унинг тизимидаги рес-

публика ижро этувчи ҳокимият органлари ташкилий 
тузилмаси, соҳада ислоҳотларни чуқурлаштириш ва 
трансформация қилиш бўйича “йўл харитаси” ҳамда 
ходимларни моддий қўллаб-қуватлаш чоралари тас-
диқланган. Ушбу “йўл харитаси”да 2023-2024 йил-
ларда амалга ошириладиган 42 та устувор вазифалар 
ва уларнинг ижроси учун 22 та норматив-ҳужжатлар 
ишлаб чиқиш белгиланган.

– Мазкур фармонда вазирликка 2026 йилгача ҳар 
йили 1 миллиард доллардан хорижий инвестициялар-
ни жалб этиб, маҳсулот ишлаб чиқариш ҳажмини 35 
миллиард долларга ва ҳар бир гектар ердан даромад 
олишни 5 минг долларга етказиш вазифаси юклатил-
ган, – дейди Қишлоқ хўжалиги вазирлигининг ижроия 
аппарати раҳбари Исроилжон Холмирзаев. – Ушбу 
йўналишда 2023-2024 йилларда  Жаҳон банкидан 500 
миллион АҚШ доллари, Осиё тараққиёт банкидан 347 
миллион АҚШ доллари, Япония халқаро ҳамкорлик 
агентлигидан (JICA) 200 миллион АҚШ доллари ва 
Франция тараққиёт агентлигидан эса 118 миллион 
АҚШ доллари миқдоридаги маблағларни жалб этиш 
бўйича ишлар бошлаб юборилган. Шунингдек, соҳани 
рақамлаштириш, озиқ-овқат хавфсизлигини таъминлаш 
ва хизмат кўрсатишнинг барча жараёнларида ахборот 
технологияларни қўллаган ҳолда қишлоқ хўжалиги 
экин майдонлари мониторинги, шартномавий-молиявий 
муносабатлар ҳамда субсидия ажратишда шаффоф ме-
ханизмларни жорий этиш асосий вазифа ҳисобланади. 
Яна бир энг асосий масала – республиканинг барча ту-
манларида фермер ва деҳқонларга, умуман агробизнес 
вакилларига Хизматлар кўрсатиш марказлари ташкил 
этилади. Бунинг учун вазирлик тизимидаги Билим ва 
инновациялар миллий маркази ҳамда барча илмий-тад-
қиқот институтлари олимларини амалиёт билан узвий 
интеграцияда ишлашга жалб этилади.  

Агрохизмат марказларида фақатгина деҳқончилик 
эмас, балки чорвачилик, пиллачилик, ветеринария, 
ўсимликлар карантини ва ҳимояси масалаларида ҳам хиз-
матлар кўрсатиш ва маслаҳатлар бериш йўлга қўйилади.  

Соҳада халқаро тажриба асосида иқлим ўзгаришига 
мослашиш ва оқибатларини юмшатиш бўйича қатор 
кечиктириб бўлмас тадбирларни амалга ошириш қайд 
этилган. Бунинг учун, қурғоқчилик, иссиқлик ва шўр-
ланишга чидамли нав ва чорва молларининг зотларини 
яратиш, селекция қилиш, фан янгиликларини босқич-
ма-босқич амалиётга жорий этиш, тупроқ унумдорлиги-
ни ошириш, яйловлар деградациясининг олдини олиш, 
озуқабоп экинлар билан қоплаш бўйича манзилли иш 
ва лойиҳалар амалга оширилиши белгиланмоқда.  

Шунингдек, матбуот анжуманида маҳсулот етиштирув-
чиларни иқлим ўзгариши таъсиридан ҳимоялаш, дарома-
дини кафолатлашда давлат томонидан қўллаб қувватлаш 
бўйича янги суғурта тизимини жорий этиш масаласи ҳам 
мазкур ҳужжатда ўз аксини топгани таъкидланди.

Тоштемир МУРОД.  

2026 ЙИЛГАЧА 
БИР ГЕКТАР 
ЕРДАН ДАРОМАД 
5 МИНГ ДОЛЛАРГА 
ЕТАДИМИ?

Ҳамон ёдимда, бундан кўп йиллар бурун 
хизмат сафари билан йўлимиз қорақалпоқ 
заминига тушганди. Гулистонни ўшанда илк 
бора кўргандим. Қамсуқим, камтарин, аммо 
кўз ва сўзларидан ўт чақнаб турган ёшгина 
шоира қиз берилиб шеър ўқиди. У шеър ўқир-
кан нафис гулларнинг хушбўй ифори димоққа 
келиб ўрилгандек бўлди. Шоира шеърининг 
майин атри бошқалар қаторида мени беих-
тиёр ўзига асир этди ва қалбимизга ёруғлик 
олиб кирди. Шундан буён Гулистон шеър-
ларининг шайдосиман, шундан бери унинг 
хуш ифорларга йўғрилган шеърияти адабиёт 
ихлосмандлари кўнглини эзгуликка йўллаб 
туради ва азалий қадриятларга ошно этиб, 
руҳини оппоқ туйғулар, боқий фазилатлар 
билан тўйинтириб келади.
Гулистон Матёқубова Қорақалпоғистон 

Республикасининг Тўрткўл шаҳрида туғилди. 
Бу қадимий ўлкада ўзбеклар, қорақалпоқлар, 
қозоқлар, туркманлар азалдан бир ёқадан 
бош чиқариб, аҳил-иноқ, тотув яшаб келади. 
Улар бир-бирининг тилини ҳам, дилини ҳам 
яхши билади. Шу боис турли миллат вакил-
лари ўзаро қиз олиб, қиз беради, ўғил уй-
лантиради, қуда-анда бўлади. Фарзандлари 
кўҳна Жайҳун бўйларида, тарихий илдизлари 
чуқур кетган қўрғонларда, бир томони бугун 
одамлардан имдод кутиб оғир нафас олаёт-
ган Орол денгизига, бир томони Қизилқум 
чўлларига туташ бепоён кенгликларда бирга 
ўйнаб, дўст бўлиб, елкама-елка меҳнат зав-
қини туйиб  улғаяди. Бир-биридан ўрганади, 
бир-бирига ўргатади. Инчунин, улар оқил, 
доно, бағрикенг, саботли, матонатли элнинг 
фарзандларидир. Бу халқларнинг бугунги 
кунда ҳам катта синовларга бардош бериб, 
табиат инжиқликларига қарши мардона кура-
шиб келаётганликлари сўзларимизнинг яққол 
исботдир.
Алқисса, Гулистон мана шундай сифат-

ларга эга халқ орасида ўсиб, камолга етди. 
Она тили ва адабиёти билан бирга, қон-
қардош қорақалпоқ халқининг бетакрор 
қадриятлари, урф-одатлари, тили ва оғзаки 
ижодиётини, достону маталлари, термалари 
чашмасидан сув ичиб улғайди. Шеваларидаги 
энг нафис ифодаларни, энг нозик қочирим-
ларни-да пухта ўзлаштирди. Шу боис шоира 
ижодида донишмандлик ва теранлик ҳамда 
сўзнинг бор виқору қудрати ёрқин намоён 
бўлади.
Қорақалпоқ заминида инсонни ҳаётнинг 

ўзи тарбиялайди, синовларда тоблаб, улғай-
тиради, десак муболаға эмас. Бу Гулистон-
нинг ижодида ҳам очиқ сезилиб туради. 
Шоиранинг1965 йилда, энди 17 ёшга қа-

дам пайтда битган “Ёшлигим” номли ажойиб 
бир шеъри бор. Ундан ҳали турмуш зарбара-
ларидан пешонаси “ғурра” бўлмаган, турфа 
хил чигалликлар туфайли сарсон-саргардон-
ликларга учрамаган мурғак қалб кечинмалари 
ўрин олган, унда ифода этилган ёши улуғ, 
тажрибали ижодкорларда учрайдиган дониш-
мандлик ва теранликдан ҳануз таажжубга 
тушаман.

Ёшлик, сен умримнинг кўркам фаслисан,
Қувноқ ҳаётимнинг баҳорисан сен,
— дейди шоира шеър аввалида. Унинг да-

вомидан ёшликка хос шўхлик, ўйин-кулгуга 

эш ўткинчи ҳиссиётлар ифодасини кутасиз. 
Бироқ шоира қалам тутган бошқа тенгдошла-
ридан умуман фарқ қилади. Ҳаёт, борлиқнинг 
ўзи “қуёшдек нур сочиб” фикрини ёритган, 
қалби ҳаяжондан худди денгиз каби мавж 
уриб турса-да, дилида дилрабо куйлар янг-
раса-да, умрининг энг ёрқин палласига зал-
ворли сўроқларни беради:

О, ёшлигим, бунча қайга шошасан,
Ҳали экин экиб, боғ яратдингми?
Дарёдек мавжланиб, қайга оқасан,
Ҳали халқ ишончин адо этдингми?

Ёшлигидаёқ бундай муҳим саволларга жа-
воб излаган ва уларга ўз амали билан жавоб 
беришга интилган шоиранинг иқбол юлдузи 
порлаши керак эди ва шундай бўлди.
Гулистон Матёқубова ярим асрдан мўлроқ 

жўшқин фаолияти давомида нафақат улуғ чўқ-
қиларга менгзагулик ижодий марраларни забт 
этди, айни чоғда неча-неча қалбларда эзгу-
лик боғларини яратди, ундан муҳими, сўзи ва 
амали билан халқимизнинг ишончини қозонди. 
Буни у 1984-2005 йилларда, 4 чақириқда Қо-
рақалпоғистон Республикаси Жўқорғи Кенгеси, 
2005-2010 йилларда Ўзбекистон Республикаси 
Олий Мажлиси Қонунчилик палатаси депута-
ти сифатида сайлангани мисолида ҳам кўрса 
бўлади. Ҳозирда у “Қорақалпоқ адабиёти” 
газетаси бош муҳаррири бўлиш билан бирга, 
Ўзбекистон Республикаси Олий Мажлиси Се-
нати аъзоси сифатида самарали фаолият олиб 
бормоқда.
Гулистон Матёқубованинг ижоди қанчалик 

самарали эканлигини билиш учун унинг чоп 
этилган китобларини бир қур ёдга олишнинг 
ўзи кифоядир. Шу пайтга қадар ижодкорнинг 
“Ҳаяжоннинг етти ранги”, “Ойдин остона”, 
“Севиб қолсин”, “Дарёга ботаётган қуёш”, “Из-
лаганларим”, “Ойбалдоқ”, “Муҳаббат юрти”, 
“Сайланма”, “Кўксимдаги нур” каби китоблари 
ёруғлик юзини кўрган бўлиб, улар аллақачон 

мутолаасевар халқимизнинг маънавий меро-
сига айланиб улгурган.
Шоиранинг кўп йиллик ўқувчиси ва бир 

ижодкор ўлароқ, уни ўқувчига севимли 
қилган жиҳат ҳақида хўп ўйлаганман. Анг-
лаганим ва бор ҳақиқат шуки, Гулистоннинг 
туйғуларида ёлғон йўқ, ҳаммаси табиий ва 
самимий, ҳар бир мисрасида бошқаларникига 
ўхшамайдиган ўзига хос юксак дид, баддият 
мужассам. Албатта, юксак инсоний туйғулар-
нинг бундай бадиий талқинлари мисралар 
орқали шоира қалбидан бошқа юзлаб қалб-
ларга кўчиб ўтади. 
У она-Ватаннинг бебаҳолиги, табиат гў-

заллиги, муҳаббат сеҳри, соғинчу висол бах-
ти ҳақида ёзадими ёки айрилиқ изтиробини 
ёҳуд Орол дардини қоғозга туширадими, 
ҳаётнинг аччиқ-чучуги ва чигалликларини 
қаламга оладими, фарқи йўқ, сийқаси чиқиб 
кетган ибораю сўзлардан қочади, аравани 
қуруқ олиб қочмайди. Аксинча, кўнгилга хуш 
ёқадиган, юракнинг туб-тубига етиб боради-
ган ибора ва сўзларни юксак дидли ижодкор 
сифатида топади, топмагунича тиним бил-
майди. Шу боисдан ҳам унинг ўхшатишлари 
жонли, истиоралари гўзал чиқади, тасвирла-
ри худди севимли кинотасмаси янглиғ кўз ол-
дингиздан бир-бир ўта бошлайди. Натижада 
адиб қувонганида сиз ҳам шод-ҳуррам бўла-
сиз, аксинча, ғам-андуҳ чекканида қайғуга 
ботасиз, унга қўшилиб йиғлайсиз. Гапнинг 
бўларини айтганда, бундай иқтидор ҳар бир 
ижодкорга-да насиб этавермайди. Бундай 
қаламкашларни Қалам Соҳибининг ўзи улуғ 
қилиб яратган бўлади. Бундан бошқача бўли-
ши мумкин эмас.
Шоиранинг аксар шеърларида ҳаётга чек-

сиз муҳаббат нур сочиб туради. Бу жиҳатдан 
унинг “Вақт эртаклари” сарлавҳали шеърини 
алоҳида ажратиб кўрсатиш мумкин. Асарнинг 
бошламасидаёқ шоира:

Менинг оламимда бўшлиқлар йўқдир,
Чексизликларида узоқ манзиллар.
Зулматлар йўқ унда, нурлар тўкилиб,
Фақат баҳор бўлиб қолган фасллар,

— дея ўқувчиларга фараҳбахш ҳислар 
улашади. Сўнгра лирик қаҳрамон оламида 
майин оҳанглар ҳукмронлиги, ишқ тўлқинида 
юлдузлар куйлаши, рангдор тонглар жилоси, 
вақт эртаклари сеҳрга йўғрилишига гувоҳ 
бўласиз. Унинг яхшиликлар гулловчи олами-
да ёлғонлар йўқ, ҳатто, рашк ҳам нафис бир 
ҳикматга йўғрилган, денгизлар моҳият ярат-
са, дарёлар ақл нурларидан тошади. 
Шоиранинг позитив туйғулари шу қадар 

баланд чўққига кўтариладики, у бундай ба-
ланд руҳни қаердан олди экан, дея ҳайратга 
тушасиз. Бунинг сири асар якунида очилади. 
Лирик қаҳрамон қалбида севги олови аланга-
ланган — бу Яратганга, Ватанга, ёрга, яқин-
ларига бўлган адоқсиз муҳаббат. Шу боис 
унинг ҳайратлари, ҳаяжони беқиёс, оппоқ 
нурларга тўла:

Сўз билан ҳайратни чизиб беролмам,
Сўз билан чизолмам муҳаббатни ҳам.
Бир томчи шудрингда денгиз кўринса,
Бир дона лолада ер курраси жам. 

Ижодкорнинг ватанпарварлик, эл-юртга 
садоқат, халқпарварлик туйғуси кенг ўрин 
эгаллаган, истиқлолимизнинг беқиёс қадри, 
Янги Ўзбекистонда амалга оширилаётган 
ҳаётбахш ўзгаришлар моҳияти очиб берил-
ган асарлари ҳам бисёр. Улардаги ўтли руҳ, 
ҳарорат тезда китобхонга ҳам юқади. Чунки 
уларда бу олижаноб тушунчалар, кечинмалар 
юксак пардаларда куйланади. Шоиранинг 
“Ватан, бағринг қуёш, бошларинг осмон” 
туркумидаги ва бошқа шу мавзуда битилган 
ўнлаб шеърлари хусусида ҳам айни шу фикр-
ни айтиш мумкин.
Ана шундай битикларининг бирида шоира 

азиз юртга “Она юрагидан бошланган гўша”, 
дея таъриф беради. Қаранг, “Ватан остонадан 
бошланади”, деган гапни кўп айтамиз. Аммо 
шоира бу ташбеҳни ҳамма билганидек эмас, 
янада маъноси чуқурроқ, залворлироқ, таъ-
сирчанроқ ифодалайди. 
Шоира “Жаннат юртим — Ўзбекистоним” 

шеърида Ватанга муҳаббатни қанотли тул-
порга ўхшатади. Унинг шиддати она юрт шаъ-
нини янгилашини, кучли, улуғвор, залворли 
қадамлари нафақат ҳур заминни, балки бутун 
олам гулшанини безашини бадият тилида 
уқтиради:

Ватан муҳаббати — қанотли тулпор,
Шиддати янгилар она юрт шаънин.
Залворли қадаминг кучли, улуғвор,
Безагай ҳур замин — олам гулшанин.

Тўғри, шоиранинг ватанпарварлик ру-
ҳидаги шеърларининг айримларида баъзи 
баланпарвоз жумлаларни, ҳаммамизга ёд бў-
либ кетган ўхшатишларни, бадииятдан ҳоли 
ибораларни ҳам учратамиз. Лекин бу туйғу-
лар шоиранинг қалб туғёнлари эканини, ҳар 
бир инсоннинг уларни ўз овози билан қоғозга 
туширишга ҳаққи борлигини ҳисобга олсак, 
бу ҳолни камчилик сифатида эмас, балки 
фазилат ўлароқ қабул қилиш мумкин бўлади. 
Ўтган асрнинг 90-йилларида замонавий 

шеъриятимизнинг чўққиларидан бири — Зул-
фия Гулистон Матёқубова ижодига юқори 
баҳо бериб, қуйидаги фикрларни ёзганди:

“... Гулистон ўзининг бой мулкига эга 
шоир. Бу шундай мулкки, унда туғёнлар 
алангаланиб, теранликка ва маҳоратга айлан-
гани сабаб, шеърлари дилимизга яқин”. 
Албатта, бу эътирофлар бежиз эмас. Йил-

лар ўтса-да, бу баҳонинг оҳори тўкилгани, 
қимматини йўқотгани йўқ. Гулистон шеърияти 
масофа билмас фазилати, сеҳри, жозибаси 
ўқувчилар қалбини тўлқинлантиришда давом 
этмоқда.  
Шоирани бугун нафақат ўзбек ва қорақал-

поқ халқи севиб-ардоқлайди, балки у “Земля 
отцов”, “Журек пенен жузбе жуз”, “Нурлы 
жоллар”, “Прекрасное чувство”, “Амиў жа-
ғасында оскен байтерек”, “Интизарлық” ва 
бошқа китоблари, рус, турк, туркман, немис 
тилларига таржима қилинган асарлари билан 
турли халқлар адабиёт ихлосмандлари учун 
ҳам яхши таниш. Шу боис халқаро мутахас-
сис ва адабиётшунослар эътирофига сазовор 
бўлиб келмоқда. 
Унинг Москвадаги “Творчество народов 

мира” халқаро ассоциацияси лауреати 
бўлгани ҳам, ўйлайманки, бу борадаги 
таърифу тавсифимиз бежиз эмаслигини 
тасдиқлайди.
Гулистон Матёқубова миллий адабиётимиз, 

маданий-маънавий ҳаётимиз ривожидаги 
ҳиссаси, ёш авлод тарбиясидаги хизматлари 
инобатга олиниб, “Ўзбекистонда хизмат кўр-
сатган маданият ходими”, “Қорақалпоғистон 
халқ шоираси” фахрий унвонлари билан му-
кофотланган.
Гулистоннинг ҳаёти ҳам, феъл-атвори ҳам, 

жисми ҳам исмига монанд. Гулдек кўркам, 
нафис ва беозор. Бировларга зулм қилгани, 
фириб берганини ҳеч эшитмаганмиз. Гўзал-
ликга ошуфта, бошқаларга қўлдан келган 
ёрдамини аямайдиган шоира бир шеърига 
“Гулдай яша”, дея сарлавҳа қўйгани ҳам бу 
шиор унинг ҳаёти тузугига айланиб кетгани-
дан далолат беради.
Умуман, Гулистон ижодкор сифатида қан-

чадан-қанча дилларга эзгулик уруғини қадаб, 
улкан боғ ярата олди. Бундай бахт ҳар кимга 
ҳам насиб этавермайди. Шу маънода, шеърий 
гулистон яратган Гулистон синглимизга ада-
биёт боғидаги машаққатли фаолиятида ҳами-
ша муваффақиятлар ёрлигини тилаб қоламиз. 

                                                                                             
Ўткир РАҲМАТ.

ÓËÈÑÒÎÍ
ҲАҚИҚИЙ ШЕЪРИЯТНИ ЧАМАНЗОРГА, ГУЛИСТОНГА ҚИЁС-

ЛАШ МУМКИН. ГУЛЗОР БЕТАКРОР ИФОРИ БИЛАН ЁН-АТРОФНИ 
ХУШБЎЙЛАРГА БУРКАГАНИДЕК ЮКСАК ДИД БИЛАН ЯРАТИЛГАН 
ШЕЪР ҲАМ НЕЧА-НЕЧА ДИЛЛАРГА АНА ШУНДАЙ ХУШБЎЙЛАР-
НИ ЕТАКЛАБ КИРАДИ. ШУ САБАБ БЎЛСА КЕРАККИ, ГУЛЗОР 
ОШУФТАСИ БЎЛМИШ БУЛБУЛ БУНДАН САРМАСТ БЎЛИБ, БЕ-
РИЛИБ КУЙЛАШГА ТУШАДИ. УНИНГ ҲАР ХОНИШИДАН ИШҚ 
ВА МУҲАББАТ ОҲАНГЛАРИНИ ТУЯ БОШЛАЙСИЗ. БУ ОҲАНГЛАР 
ВАТАНГА, ЭЛГА МУҲАББАТ ВА ШУ ЗАМИНГА САДОҚАТ ТУЙ-
ҒУЛАРИ БИЛАН УЙҒУНЛАШИБ КЕТГАНЛИГИ БОИС УЛАРДАН 
ЎЗГАЧА РОҲАТ ОЛАСИЗ. 
ҲАР САФАР ҚОРАҚАЛПОҒИСТОН ХАЛҚ ШОИРИ, СЕНАТОР ГУ-

ЛИСТОН МАТЁҚУБОВА (АННАҚИЛИЧЕВА)НИНГ ШЕЪРЛАРИНИ, 
МАҒЗИ ТЎҚ ДОСТОНЛАРИНИ, ГЎЗАЛ ЭССЕЛАРИНИ, ҲИКОЯЛАРИ 
ВА БАДИАЛАРИНИ МУТОЛАА ҚИЛГАНИМДА, ЎЗИМНИ БЕИХТИЁР 
ШУ АДАБИЁТ БЎСТОНИДА КЕЗАЁТГАНДЕК, БУ БОҒДАГИ ҲАР 
БИР ГУЛДАН БАҲРА ОЛАЁТГАНДЕК ҲИС ЭТАМАН ЎЗИМНИ.

REKLAMA O‘RNIDA

Қаҳрамонимиз ҳақида сўз юритадиган 
бўлсак, у 1987 йилда Жиззах вилоятининг 
Арнасой туманида туғилди. Отаси Ашур ака 
ва онаси Норбиби ая 10 нафар фарзандга 
таълим-тарбия бериб, вояга етказди, ўзлари-
нинг таъбири билан айтганда, ёруғ юз билан 
эл қаторига қўшишди. Узоқ йиллар давомида 
инженер-муҳандис бўлиб ишлаб, туманнинг 
боғдорчилик ва чорвачилик соҳаси ривожига 
катта ҳисса қўшган  Ашур ота 76 ёшни қарши 
олган бўлса-да, ҳозир ҳам тиниб-тинчимайди: 
боғ-роғларни барпо қилишга ва дарахтларни 
парваришлашга доим вақт ажратади.  Норбиби 
ая ҳам турмуш ўртоғининг ёнида туриб, у 
кишига ёрдамлашади. Ҳалол меҳнатни, кам-
тарликни улуғлаган бу нуроний инсонлар 
фарзандларини ҳам меҳнаткаш, тўғрисўз, 
билимли қилиб тарбиялашди. 

— Яратганга шукр, 4 нафар қиз ва 6 нафар 
ўғилни тарбиялаб, вояга етказдик, уй-жойли 
қилдик, —дейди улар биз билан суҳбатда. — 
Ҳозирда 50 нафардан зиёд невара-эварамиз 
бор, ҳаммалари келишса ҳовлимиз тўлиб ке-
тади. Биз ҳар дуомизда юртимизга тинчлик, 
фарзандларимизга тани-сиҳатлик, кўнгил 
хотиржамлик тилаймиз. Бизнинг дуомизни 
олиб, ҳар бир ишни маслаҳат билан бошлай-
диган ўғлимиз Азаматжон ҳам ўзининг тириш-
қоқлиги, билими билан ўқиди, ҳалол меҳнат 
қилиб, эл-юрт олдида юзимизни янада ёруғ 
қилмоқда.

 Азамат Туйғунов Жиззах  политехника 
институтининг қишлоқ хўжалигини механи-
зациялаш факультетида таҳсил олган.  2011 
йилда институтни тамомлаб, Арнасой туман 
иқтисод коллежида ўқитувчи бўлиб иш фао-
лиятини бошлади. 2015 йилгача ушбу дар-
гоҳда ишлаб, раҳбарлик лавозимларида ҳам 
фаолият кўрсатди. 2015 йилдан ҳаётини азим 
пойтахт билан боғлашга қарор қилди ва Тош-
кент автомобиль йўллари институти (ҳозирги 
Тошкент давлат политехника университети)да 
талабаларга сабоқ берди. 2018 йилдан  Шай-
хонтоҳур саноат касб-ҳунар коллежида, ке-
йинчалик  “Тошкентйўлкўкалам” унитар кор-
хонасида турли лавозимларда  фаолият олиб 
борди.  2019 йилдан “PREMIUM COMFORT 
INVEST”, “EGG INDUSTRY”, “UCHTEPA INVEST 
QURILISH” МЧЖларнинг директори бўлиб иш-
лаб келмоқда.

— Қурувчиликка ёшлигимдан қизиқар 
эдим, — дейди Азамат Туйғунов биз билан 
суҳбатда. — Кейинги йилларда мамлакати-
мизда Президентимиз ташаббуси билан қу-

рилиш-ободончилик ишларига қаратилаётган 
катта эътибордан руҳланиб, мен ҳам ўзим-
нинг орзумни амалга оширишга киришдим. 
Бунда албатта, яқинларимнинг, устозларим-
нинг маслаҳати қўл келди. Жамоамиз билан 
биргаликда Сергели туманида  7 ва 9 қаватли 
уйларни сифатли ва талаб даражасида қуриб 
фойдаланишга топширдик. Ҳозирда бу ерда 
кўплаб юртдошларимиз бахтли ҳаёт кечир-
моқда. Иш фаолиятимизни кенгайтириб, 
йўллар қуриш ва таъмирлашни ҳам йўлга 
қўйдик. Транспорт вазирлиги ҳузуридаги 
Давлат автомобиль йўллар қўмитаси бизнинг 
лойиҳаларни қўллаб-қувватлагани бу соҳа-
да ҳам ишимизни йўлга қўйишда катта ўрин 
тутди. Қўмита раиси Абдураҳмон Абдувалиев 
ва Юнусобод тумани ҳокими Баҳодир Абду-
валиев бошчилигида Юнусобод туманининг 
“Анорзор”, “Ғайратий”, “Шаҳристон”, “Отчопар 
-1” ва “Исломобод” маҳаллалари кўчаларида 
йўлларни қайта қуриш ишлари давом этти-
рилмоқда.
Мақолани тайёрлаш жараёнида суҳбатдо-

шимиз билан айтиб ўтилган манзиллардаги 
ишлар билан ҳам яқиндан танишдик. Гувоҳи 
бўлдикки,  қўмита масъуллари ҳамда туман 
ҳокимлиги ходимлари, маҳалла раислари 
ўзаро ҳамжиҳатликда йўл қурилишларининг 
сифатли бўлиши учун астойдил ҳаракат  қи-
либ, ишларни ташкил қилишмоқда.

 — Азамат  Туйғунов бошчилигидаги жамоа 
туманимизда ўндан ортиқ маҳаллаларда ички 
йўлларни қурмоқда, — дейди Юнусобод туман 
ҳокимининг қурилиш, коммуникациялар, ком-
мунал хўжалик, экология ва кўкаламзорлаш-
тириш масалалари бўйича бош мутахассиси 
Миржалол Раҳимов биз билан суҳбатда. — 
Жамоада кучли мутахассислар ва замонавий 
техникалар мавжуд. Азамат Туйғуновнинг 
талабчанлик билан масъулиятни ҳис қилган 
ҳолда ишларни ташкил этиши алоҳида эъти-
рофга лойиқ. Энг аввало, сифатга эътибор 
қаратиши бизни жуда қувонтиради. Чунки 
бизнинг ҳам мақсадимиз битта: сифатли йўл-
ларни ўз вақтида қуриб-таъмирлаб, халқи-
мизнинг дуосини олиш.  
Маълумки, аҳиллик ва ҳалоллик бор 

жойда ишларнинг баракаси, сифати бўлади. 
Маҳаллаларда қурилаётган йўлларни кўздан 
кечирар эканмиз, ишчилар билан ҳам суҳбат-
лашдик. Уларнинг айтишича, Азамат Туйғунов 
раҳбарлик қилаётган жамоада қатъий тартиб-
интизом ўрнатилган бўлиб, ҳар бир ишчидан 
масъулият ва ҳалоллик талаб этилади. Бу эса, 

ўз навбатида, амалга оширилаётган ишлар-
нинг сифатли ҳамда пишиқ-пухта бўлишини 
таъминлайди. 

— Мамлакатимизнинг барча жойларида 
бўлгани каби Тошкент шаҳрида ҳам жуда 
катта қурилииш-бунёдкорлик ишлари олиб 
борилаётганидан яхши хабардорсиз, — дейди 
Юнусобод туманининг “Исломобод” маҳалла 
фуқаролар йиғини раиси Серикбой Усенов. — 
Бизнинг туманда ҳам ана шу улкан ўзгариш-
ларга ҳамоҳанг равишда халқимизнинг фа-
ровон турмуш кечиришига хизмат қиладиган 
кўплаб хайрли ишлар йўлга қўйилаяпти. Ма-
ҳалламиздаги ички йўлларнинг таъмирлани-
ши ҳам шу ишлардан биттаси саналади. Дав-
лат дастури асосида Азамат Туйғунов бош-
чилигида  олиб борилаётган ишлар туфайли 
йўлларимиз обод бўлмоқда. Кези келганда 
айтиб ўтай, бу киши ҳар бир ишни маслаҳат-
лашиб, амалга оширишни яхши кўрар экан. 
Ишни бошлаётган куни маҳалла фаолларини 
йиғиб, “маҳалланинг пасту баландини яхши 
биласизлар, сизлар билан ҳамфикрликда иш 
қилсак, албатта, ишимизда барака ва сифат 
бўлади” деб  йўлларимизни ҳар томонлама 
ўрганиб, кейин қурилиш ишларини бошлади. 

Ҳар куни келиб биз ҳам “ҳорманг”, деймиз, 
маслаҳатлашиб ишларни ташкил қиламиз, 
қурувчилар ғайрат қилиб, иссиқ бўлишига 
қарамасдан ишлашаяпти, сифатига алоҳида 
эътибор қаратишмоқда. Донишманд халқимиз 
элнинг дуосини олганлар кам бўлмайди,  деб 
бекорга айтмаган. Илоҳим, мана шу инсонлар 
ҳам қилган меҳнатидан барака топиб, яхши 
кунлари кўп бўлсин деймиз. 
Дарҳақиқат, ишончни оқлашда катта ҳик-

мат бор. Азамат Туйғунов бошчилигидаги 
жамоа ҳам ўзларига билдирилган ишончни 
оқлаб, йирик лойиҳаларни муваффақиятли 
амалга оширишаяпти. Жумладан, Тошкент ви-
лоятининг Юқори Чирчиқ, Зангиота, Янгийўл, 
Бўстонлиқ туманларида ҳам давлат дастури 
асосида  йўлларда қайта қуриш ва таъмирлаш 
ишларини олиб бориб, сифатли қилиб фойда-
ланишга топширдилар.    

— Бугунги кунда мамлакатимизда амалга 
оширилаётган тарихий жараёнларга камта-
рона меҳнатларимиз билан ўз ҳиссаларимиз-
ни қўшаётганимиздан мамнунмиз, — дейди  
қаҳрамонимиз. — Халқимиз азалдан йўл 
қурганни эъзозлаган, савоби катта бўлишини 
айтишган. Насибамиз қўшилиб, ҳозирда шу 
соҳада иш олиб бораётганимиздан хурсанд-
ман, шунингдек, зиммамизда катта масъу-
лиятли вазифа турганини дилдан англайман. 
Борган сари ўзим ҳам тушунаяпманки, қу-
рувчи бўлиш ҳам катта бахт, чунки ўзингиз 
барпо қилган йўллар қанча инсонларни ўз 
манзилларига етказиши кишига ҳаётидан 
мамнунлик ҳиссини туйдиради. Равон ва 
обод йўллардан юрган инсонлар дуога қўл 
очиб, яхши тилаклар, яхши ниятлар билди-
радилар. Ота-онам, қолаверса, Самарқанд 
вилоятида педагог бўлиб ишлайдиган опам 
Шоира Туйғуновани устоз сифатида ҳам эъ-
зозлайман. Чунки бу меҳрибонларимнинг 
таълим-тарбияси, тўғри маслаҳатлари билан 
шундай ютуқларга эришаяпман. Бу омонат 
дунёда инсонларнинг оғирини енгил қилиб, 
қўлимиздан келса холис, эзгу амалларимиз 
билан уларга ёрдам берсак, саодат деб била-
ман. Мана шу юрт фарзанди сифатида доимо 
Ватанга, юртга садоқат билан хизмат қилиб, 
дахлдорлик ҳисси билан яшасак, элу юрт ҳам 
бундай фарзандларини улуғлайди. Юртимиз-
нинг тинчлик-осойишталигига ҳеч қачон кўз 
тегмасин, деймиз.

Ойгул РАЗЗОҚОВА,
журналист.

ÎÐÇÓËÀÐ ŠÀÍÎÒÈÄÀ

БУ ЁРУҒ ДУНЁДА ЯХШИ НИЯТ БИЛАН 
ЯШАГАН ИНСОНЛАР, АЛБАТТА, ЎЗИНИНГ 
ОЛДИГА ҚЎЙГАН ЭЗГУ ОРЗУ-МАҚСАДЛА-
РИНИНГ ИЖОБАТИНИ КЎРАДИ. БУНДАЙ 

ИНСОНЛАРНИНГ АМАЛГА ОШИРГАН ХАЙР-
ЛИ ИШЛАРИ УЛАРНИНГ УМР ДАФТАРИ-
НИНГ НУРЛИ САҲИФАЛАРИГА БИТИЛИБ, 
БОШҚАЛАР УЧУН ҲАМ ИБРАТ ВАЗИФА-

СИНИ ЎТАЙДИ. ДОНИШМАНД ХАЛҚИМИЗ 
АЙНИҚСА, ЭЛ-ЮРТ РИВОЖИ ЙЎЛИДА 

МЕҲНАТ ҚИЛГАНЛАРНИ ДОИМО ЭЪЗОЗ-
ЛАБ КЕЛГАН. НЕ БАХТКИ, БУГУНГИ КУН-
ДА ҲАМ ЮРТИМИЗДА БУНДАЙ ИНСОНЛАР 
КЎПЛАБ ТОПИЛАДИ. УЛАРДАН БИРИ ЗА-
МОНАВИЙ УЙ-ЖОЙЛАР БАРПО ҚИЛИБ, 
КЎПЛАБ ЮРТДОШЛАРИМИЗГА ЧЕКСИЗ 
ҚУВОНЧ УЛАШАЁТГАН АЗАМАТ ТУЙҒУ-

НОВДИР.

» Аҳиллик ва ҳалоллик 
бор жойда ишларнинг 
баракаси, сифати 
бўлади. Маҳаллаларда 
қурилаётган 
йўлларни кўздан 
кечирар эканмиз, 
ишчилар билан ҳам 
суҳбатлашдик. Уларнинг 
айтишича, Азамат 
Туйғунов раҳбарлик 
қилаётган жамоада 
қатъий тартиб-интизом 
ўрнатилган бўлиб, ҳар 
бир ишчидан масъулият 
ва ҳалоллик талаб 
этилади.


